
Аилацәажәара 

Лаҭатәи ахьаа 
– аҭоурыхҩҩы игәаанагарала

 d 1992 шықәса декабр 14 азы 
Кәыдры аиҩхааҿы, Лаҭа ақыҭан 
Қырҭтәыла Аҳәынҭсовет архәҭақәа 
еихсны иларышьҭит амацәаз иҭакыз 
Тҟәарчал аҟнытә Гәдоуҭаҟа иаауаз 
аҳаирплан Ми-8. Абри агыгшәыгра 
ахҭыс иахҟьаны иҭахеит 87-ҩык, уб-
рахь иналаҵаны 35-ҩык ахәыҷқәа.

Абар ари ахҭыс ахҳәаа шазыҟаиҵо 
аҭоурыхҩҩы Аслан Аҩӡба: «Ари Аԥсны 
жәлар Рџьынџьтәылатә еибашьра аҭо-
урых аҟны трагедиатә даҟьан. Аибашьра 
ахаҭа трагедиоуп, аха аҳәса, абыргцәа, 
ахәыҷқәа, убрахь иналаҵаны адунеи 
ақәыԥшра иахьымӡац анҭахауа – тра-
гедиа бааԥсӡоуп. Абри ҟазҵаз дуаҩуп 
ҳәа ухаҿы иузаагом. Ҳәарас иаҭахузеи, 
аибашьраан уи амҩаԥгара азакәанқәа 
еиларгоит, аха еснагь ирықәныҟәоит 
жәларбжьаратәи аконвенциақәа… Аха 
ари геноцидҵәҟьан! Урҭ ирдыруан аҳа-
ирплан ишҭаз аҳәса, ахәыҷқәа, аха хьаас 
имкыкәа иҭадырхеит, избанзар урҭ аԥсуа 

жәлар рхаҭарнакцәа ракәын».
Аҭоурыхҩҩы игәаанагарала, аҳа-

ирплан аҭархара «ахықәкқәа» аман: 
акы, аԥсуа жәлар рыршәара, дара ре-
иҩшаразы абри ахҭыс ахархәара. Аге-
ноцид акт мҩаԥган хаҭалатәи агәа-
лақәа инарымаданы. «Ари ахҭыс ҟалеит 
аҩнуҵҟатәи аусқәа ԥасатәи рминистр 
Ломинаӡе иганахьала шьоурак иаҩы-
заны. Аӡәырҩы ргәаанагарала, амԥыҵа-
халаратә мчрақәа ирхаҭарнакыз, убри 
аҳаирплан Владимир Анцупов дышҭаз 
анеиликаа, илшеит ишьоура, избанзар 
Анцупов иоуп изылшаз уи имаҵура уа-
да идәылцара», – игәы иаанагоит Аҩӡба.

Уи излазгәеиҭо ала, аҳаирплан анҭа-
дырха ашьҭахь ақырҭуа ган еиуеиԥшым 
аверсиақәа цәырнагеит. «Раԥхьатәи вер-
сианы иҟан аҳаирплан аԥсуа ган иҭа-
нархеит ҳәа. Аха убри убасҟак мцла 
еибаркын, иааарласны мап ацәыркит, 
иагьцәырыргеит аҳаирплан ирацәаҩ-
ны ауаа ақәтәан ҳәа. Аха Урыстәылатәи 
акомиссиа ишьақәнаргылеит: 85-ҩык 
шымыцхәымыз аидарақәа рымҩангара 
иазкыз аҳаирплан азы», – иҳәеит Аҩӡба.

Насгьы иџьоушьаша, аҳаирплан 
ларышьҭит ақырҭуа ган зхылаԥшуаз 

Лаҭа ақыҭан, ус анакәха, дара ирбеит 
аиашьыкь еиқәаҵәагьы. Уи акыраамҭа 
идырхынҳәуамызт, нас Урыстәылатәи 
акомиссиа иалаз ирырҭеит, аха иаарт-
ны, иԥҽны. 

Афакт хада, акомиссиа ишьақәнаргы-
лаз убри ауп, аҳаирплан еихсын аракета 
«адгьыл – аҳауа» ала. Уи ахьыҭдырҟьаз 
ала еилкаан уи ҟазҵаз ақырҭуа ган 
шакәыз», – иаҵишьит Аҩӡба.

Урыстәылатәи акомиссиа адырҩаҽ-
ны уи аҭыԥ ахь инеит. «Убри иалаз 
аӡәы игәалаиршәон, аҳаирплан ахь-
каҳаз аҭыԥаҿ ианнеи, арҳәреи аӷьычреи 
ирҿыз ақырҭуа архәҭақәа шырбаз. 
Акомиссиа ирыцыз Урыстәылатәи ао-
ператор урҭ рҭыхра далагеит, аха ика-
мереи икассетеи имырхит. Аха рхаҿы 
иаарымгаӡеит ауаа ирбаз атәы уеизгьы 
ишеиҭарҳәоз. Ҳара ахаангьы иаҳдыр-
ран иҟам уи ҟазҵаз зусҭцәоу. Ухаҿы из-
лааугарызеи ихыблаа-ҿыблааз аҳәсеи 
ахәыҷқәеи рырҳәра зылшаз уаауп ҳәа», 
– иҳәеит аҭоурыхҩҩы.

Ари атрагедиа хлымӡаах ҳажәлар 
ршьапы иқәнамҟьеит, еиҳагьы еила-
нарҵәеит, еиднакылеит аӷа хәымга ҳтәы-
ла иқәцаразы.

Амш еиқәаҵәа

Аԥсны Ахадеи адепутатцәеи 
реиԥылара

Аԥсны Жәлар Реизараҿы

 d Аԥсны аҩнуҵҟатәи адәныҟатәи 
аполитика хра злоу азҵаарақәа 
ирылацәажәеит ашәахьа, декабр 
11 азы имҩаԥысыз Аслан Бжьани-
еи адепутатцәеи реиԥылараҿы, – 
иаанацҳауеит аҳәынҭқарра Ахада 
ипресс-маҵзура. 

Жәлар Реизара Аиҳабы Лаша 
Ашәба иҳәеит Ахада иԥылара азгәаҭа-
ны ишыҟаз ноиабр азгьы. 

«Сақәгәыӷуеит Аԥсны Ахада 
иацәажәара иаартны, алҵшәа бзиа 
аманы иҟалап ҳәа. Алшарақәа ыҟо-
уп интересс иҳамоу азҵаарақәа зегьы 
рцәыргаразы, иара убас аҩнуҵҟатәи 
адәныҟатәи амшхәаԥштә хра злоу 
азҵаарақәа ирызкны агәаанагарақәа 
ҳаҳап ҳәа», – иҳәеит Лаша Ашәба.

Адепутатцәа рԥылара аан Аслан 
Бжьаниа иазгәеиҭеит 30 шықәса 
рыҩнуҵҟала Аԥсны иахьынӡауаз акза-
ареи аҵыхәтәантәи ажәашықәсақәа 
рыҩнуҵҟа аполитикатә хҭысқәа ирыд-
кыланы аидымгылареи рымҩа иша-
нысыз. 

«Абри инамаданы зықьҩыла ҳтәы-
лауаа хыԥхьаӡара рацәала зҭыԥ иқәҵам 
апроблемақәа ирыниоит. Убри аҟнытә, 
урҭ хьыӡҳәала ацхыраара иаҳәарц азы 
амчра еиуеиԥшым аусбарҭақәа – Ахада, 
Аԥыза-министр, Жәлар Реизара адепу-
татцәа рахь имҩахымҵлар ада ԥсыхәа 
роуам рпроблемақәа маҷкала акәзар-
гьы рҭыԥ рықәҵаразы. Убас, аҵыхәтәан-
тәи хышықәса рыҩнуҵҟала Ахада иахь 
имҩахыҵит хьыӡҳәала аматериалтә 
цхыраара роурц азы 8700-ҩык, убрахь 
иналаҵаны аԥсабаратә рыцҳарақәа 
рыхҟьа-ԥҟьақәа раԥыхразы, рхәыҷқәа 
аҵара дырҵара ахә ахшәааразы, ачы-
мазцәа ӷәӷәақәа рыхәышәтәразы. Абри 
аамҭала атәылауаа рыдгыларазы Аха-
да Ирезервтә фонди абиуџьети рҟынтә 
иоушьҭын 1 миллиардк мааҭ, ииашаны 
иуҳәозар, 1 040 736 185 мааҭ», – иҳәе-
ит Ахада.

Аҳәынҭқарра Ахада иазгәеиҭеит 
аҵыхәтәантәи шықәсқәак рыҩнуҵҟа-
ла Аԥсны акәша-мыкәша адунеи «иаҳа 
иманшәаланы, иҭынчны ишыҟалаз, уа-
анӡа аасҭа».

Атәыла Ахада иҳәеит ареспубли-
ка алшара шамаз ар реибыҭаразы, 
ҳастратегиатә ҩыза – Урыстәылатәи 
Афедерациа ацхыраарала убарҭ аҵа-
ра дырҵаразы. Иҟан изыхәҭаз ажәала-
гала, иарбан аԥҟарақәа, аха уи зыҟам-
леит. «Иахьа зегьы ҳхала иҟаҳҵароуп: 
ҳԥарақәа рыла аҳаирпланқәа иры-
гу-ирыбзоу ҟаҳҵоит, иҳаргылоит 
ахырӷәӷәарҭақәа, аказармақәа, хаҭа-
латәи аилазаара еибаҳҭоит, иааҳхәоит, 
иҭҳажьуеит адронқәа уҳәа атехника. 
Рыцҳарас иҟалаз, иҟаҳҵо аусмҩаԥ-
гатәқәа зхом», – иҳәеит Аслан Бжьаниа. ́

Ахада иажәақәа рыла, иахьа аду-
неи аҿы имҩаԥысуа аиҿагыларақәа 
рганахьала Аԥсны хьаак иаҩызоуп. 
Мраҭашәара, США-и Европатәи атәы-
лақәеи рхаҿала Аԥсны адунеи иахәҭак-
ны иабарц аҭахӡам.

Аԥсны, аҳәынҭқарра Ахада игәа-
анагарала, иара знылаз амҩеи адгы-
лаҩцәеи шьақәыргыланы аҽазнашәа-
лароуп адунеи даҽа архитектурак 

иахәҭакны, наҟ-ааҟ аҳаҭыреиқәҵара-
ла еибарку ашәарҭадара асистема ҿыц. 

«Абри азоуп Урыстәылаҟа ҳхы 
зхоу! Аԥсни Урыстәылеи акризис ду 
иахәҭакны иҟалеит. Европа зегьы абри 
аимак-аи ҿак иалагылоуп. Ауаҩтәыҩ-
сатә мчқәа, амал-ашьал, Европатәи 
атәылақәа рбеиара аҵыкәкәара 
иаҿуп, арратә операциа ҷыда акәзар, 
аҵыхәтәахьы инеиуеит. Сгәы иаана-
гоит, имҩаԥысуа ашьаарҵәыратә тра-
гедиа хара ицом ҳәа», – иазгәеиҭеит 
Аҳәынҭқарра Ахада.

Аслан Бжьаниа иара убас гәаанага-
раны иҳәеит, еснагь Урыстәыла иҟанаҵо 
ацхыраара ишақәгәыӷтәым атәы, из-
банзар арегион аҟны даҽа хҭысқәакгьы 
цәырҵыр, амалқәа зегь уахь идәықәҵа-
хар алшоит. 

Аслан Бжьаниа иажәақәа рыла, ае-
кономикеи асасдкылареи рышьаҭала 
атуризм – амилаҭ рхаҿроуп, уи шықә-
сынаҟьак аус аур алшоит, ҳтәыла иа-
зымхо аԥарақәагьы аанашьҭыр ауеит.

«Ари аџьармыкьа ҳтәылаҿы иҟоуп, 
ҳара ҳахылаԥшуеит, ҳзакәанқәа идыр-
маншәалоит, уи ҟалароуп ҳаекономи-
ка ԥхьаҟа изго акакәны. Даҽамҩак ҳа-
маӡам», – иҳәеит иара.

Атәыла Ахада игәаанагарала, атау-
арқәа рҭыжьра, рыҭира, амаҵзурақәа 
рзыҟаҵара иацу ашәарҭара иаҵагыла-
роуп абизнес, аҳәынҭқарра акәымкәа.

«Абри аҟнытә, ишьақәгылаз аҭахра, 
ицәырҵыз аполитика, аџьармыкьатә ко-
ниунктура еиҿаҳбаароуп, иҳамоу алша-
рамчқәа еиҷаҳарала ҳхы иаҳархәала-
роуп. Убарҭқәа зегьы ахашәалахәқәа 
аарышьҭлароуп. Амалқәа абас еиԥш ала 
риура, аҳәынҭқарра иазеиӷьхо аҟаҵа-
ра аус аҿы акырӡа зҵазкуа акакәны 
иҟоуп апартаментқәеи апарт-сасаа-
ирҭақәеи рзинтә статус иазку азакәан 
апроект. Уи Жәлар Реизара ахәаԥшра-
зы ишьҭоуп, шәаргьы уи шәаԥхьарц азы 
алшарақәа шәыман».

Атәыла Ахада дазааҭгылеит акри-
провалиутақәа изакәанымкәа рырҳа-
ра аҿагылара, иазгәеиҭеит Жәлар Ре-
изарахь ишнагоу азакәан апроект. 
Уи инақәыршәаны азинмч змоу 
аусбарҭақәа ирылшоит убарҭ амару-
гақәа рымхра.

«Агәра ганы сыҟоуп ҳапланқәа шы-
наҳагӡо Аԥсны ашәарҭадареи арҿиа-
реи рзы амалқәа ҳзыԥшаар, убасҟан 
ҳҳәынҭқарра иалшоит иара асоци-
алтә напынҵа анагӡара, ҳхәыҷқәа 
аҵаразы амалқәа роуеит, ҳқыҭақәа 
раалыҵ ахьырҭиша аҭыԥқәа цәырҵу-
еит. Ҳажәларгьы ргәабзиара хьчахо-
ит, аекономика ӷәӷәагьы ҳамазаауеит», 
– Жәлар Реизараҿы абас  иқәгылара 
хиркәшеит Аслан Бжьаниа.

Анаҩсан, Аҳәынҭқарра Ахадеи 
Жәлар ралхыҩцәеи рылацәажәеит 
атәыла асоциал-економикатә рҿиара 
хра злу азҵаарақәа. Ахада адепутатцәа 
интересс ирымаз азҵаарақәа инҭкааны 
рҭак ҟаиҵеит.

Иара убас аиԥылара иалахәын Аԥс-
ны Ахада ихаҭыԥуаҩ Бадра Гәынба, Аԥы-
за-министр Алеқсандр Анқәаб, Ахада 
Иусбарҭа анапхгаҩы Абесалом Кәарҷиа, 
Аԥыза-министр актәи ихаҭыԥуаҩ Џьан-
сыхә Нанба, Аԥыза-министр ихаҭыԥуаҩ, 
аекономика аминистр Кристина Озган, 
Аԥсны Жәлар Реизараҿы Ахада ихаҭар-
нак, аиустициа аминистр Анри Барцыц.

Аҧсны  Жәлар 
Реизара аҟны 

 d Ааигәа имҩаҧысит Аҧсны Жәлар 
Реизара аилатәара. Амшхәаҧштә 
аҿы иқәгылаз жәаа зҵаара рҟынтәи 
руак ахәаҧшра аанкылан.

Раҧхьатәи азҵаара азкын «2024 
шықәсазтәи Аҧсны Ареспубликатә би-

уџьет». Уи атәы инарҭбааны дазааҭгы-
леит Аҧсны афинансқәа рминистр 
Владимир Делба. Иҳәеит ари апроект 
ишеиднакыло абарҭ  ахырхарҭақәа: 
ашәахтәқәа арбоуп 14 361 093,4  ма-
аҭ рыла, ахарџьқәа – 15 789 411,2 ма-
аҭ, адефицит иартәоит 1 428 317,8  мааҭ.

2024 шықәсазы Аҧсны аҳәынҭқар-
ратә биуџьет ҳазҭоу ашықәс аасҭа 
еизҳауеит 745 159,5  мааҭ рыла. Ас 
еиҧш иҟоу аизҳара абзоуроуп ахатәы 
шәахтәқәа иахьрыцлаз. Ахашәалхәы 
аҧсахра алагаларала абри ахыҧхьаӡа-

ра 1 145 185,6  мааҭ рыла. Инықәырҧш-
ны иуҳәозар, 2024 шықәсазы ареспуб-
ликатә биуџьет ахашәалас иаиоуеит 10 
931 384,9  мааҭ.

Иара убас иазааҭгылеит « 2024 
шықәсазтәи Аҧсны арепатриа-
циатә фонд абиуџьет». Абиуџьет 
ашьақәырҕәҕәаразы иарбан афонд 
ахашәала 263 069,0  мааҭ. Иара убас 
ишьақәырҕәҕәан иарбан хырхарҭақәоу  
иахьныххо уи ахашәала. Уи еихшан: аре-

Стелла Сақаниа

Мирра Хотелашвили-Инал-Иԥа – 95

Аиубилеитә рыцхә

 d Декабр 5 азы аҭоурыхҩҩы, ар-
хеолог, Аԥсны акультура зҽаԥсаз-
тәыз аусзуҩы, Аԥсны аҭҵаара-
дыррақәа Ракадемиа Ҳаҭыр зқәу 
адоктор Мирра Хотелашвили- Инал-
Иԥа лиубилеитә рыцхә азгәалҭе-
ит. Ҳазну ашықәс азы уи 95 шықәса 
лхыҵит.

Лара диит Қарҭ, 1928 шықәса-
зы. 1951 шықәсазы уа далгеит ақыҭа 
нхамҩа Қырҭтәылатәи аинститут асуб-
тропикатә факультет. Еихшарала усура 
ҳәа дышьҭын Гәылрыԥшьтәи араина-
гӡком ақыҭанхамҩа аусбарҭахь. 

Аԥсны еибадырит абызшәеи, али-
тературеи, аҭоурыхи Аԥснытәи рыҭҵа-
арадырратә институт аҭҵаарадырратә 
усзуҩы Шалуа Денис-иԥа Инал-Иԥеи 
лареи. 1952 шықәса ианвар азы урҭ 
рыԥсҭазаара еиларҵеит. Шалуа Де-
нис-иԥа  Аԥсны аҭоурыхи, аетногра-
фиеи, археологиеи ргәыбылра лиркит.

50-тәи ашықәсқәа рынҵәамҭа инар-
кны Мирра Константин-иԥҳа актив-
ла дрылахәуп археологиатә експеди-
циақәа.

Анаҩстәи ашықәсқәа раан, уи ишы-
неибаку лыԥсҭазаара рыдылҳәалоит 
Аԥсны аҭоурыхи археологиеи. 

1974 ш. азы аҩбатәи аҵара ло-
уеит – далгоит А.М.Горки ихьӡ зхыз 
Аҟәатәи арҵаҩратә институт аҭоурых-
тә факультет. 60-70-тәи ашықәсқәа 
рыҩнуҵҟала Лев Соловиов, Гьаргь Шам-
ба, Михаил Гәымба реиԥш иҟаз архео-
логцәа рнапхгарала аҭҵаарадырратә 
експедициақәа лхы рылалырхуан.

1960 ш. инаркны 1968 ш. азынӡа 
Аԥсуа ҳәынҭқарратә музеи афондқәа 
рыҟәша аҭҵаарадырратә усзуҩыс аус 
луан, 1968 ш. инаркны 1971 шықәса-
зынӡа – абызшәеи, алитературеи, аҭо-
урыхи Аԥснытәи рыҭҵаарадырратә 
ринститут археологиа аҟәшаҿы. 1971 
шықәсазы диаган Аԥсуа ҳәынҭмузеи 
ахь ҵәахҩы хадас.

1972 ш. инаркны афондқәа 
рыҟәша аҭҵаарадырратә усзуҩ еиҳа-
быс аус луан. 1977 шықәсазы азалқәа 
5 зымҽхазкуаз археологиа аекспо-
зициатә ҟәша напхгара алҭон. 2015 
ш. инаркны Аҳәынҭмузеи аҭҵаара-
дырратә консультант еиҳабыс дыҟан. 
Абарҭ ашықәсқәа рыҩнуҵҟала Мир-
ра Константин-иԥҳа амузеи аҟны еи-
уеиԥшым археологиатә коллекциақәа 
ашәҟәы рҭаҩреи, реидкылареи, ану-
мизматикатә материал (6 500 цыра) 
ашәҟәы ранҵареи рзы мҽхакы ҭбаала 
аусура ду мҩаԥылгеит. Лара иаԥшьыл-
геит ирымоу-ирыхӡу зну ашәҟәқәа 
ахьырҵәахуа асеиф ҷыдақәа ԥшьба 
рыҟаҵара. Уаҟа ишьҭоуп ахьԥарақәа, 
ахьыцқьа иалху амаҭәарқәа, ахьи араӡ-
ны цқьеи рлыхымҭақәа. 

Уи акыр жәашықәса аԥсуа ҭҵааҩцәа 
қәыԥшцәа, иара убас аҳәаанырцәын-
тәи иаауа аҵарауаа  Аԥсны анумиз-
матикеи, археологиеи, аҭоурыхи рзы 
изызҵаауаз, изыдҵаалоз лара лакәын. 
Мирра Константин-иԥҳа лескизқәа ры-
ла раԥхьаӡа акәны ирхиан Аԥсны аб-
жьарашәышықәсатәи аҭоурых ихаҭәа-
ау аекспозициа.

1992-1993 шықәсқәа рзы ақыр ҭуа-
аԥсуа еибашьраан, Мирра Констан-
тин-иԥҳаи, амузеи аиҳабы Алеқсандр 
Мақьҭаҭ-иԥа Ҭариеи, егьырҭ аус-
зуҩцәақәаки изларылшоз ала амузеи 

еиқәдырхеит, иара убас хәызмоу аекс-
понатқәа, аколлекциақәа реимҵәара 
алдмыршеит. 

Аԥсны жәлар Рџьынџьтәылатә еи-
башьра анеилга ашьҭахь, дара агәырҩа 
ду рыҩнаҭа ишыҩналазгьы абаҩхатәра 
злаз аҵарауаҩ-афизик  рыҷкәын Ад-
гәыр Инал-иԥа дышҭахазгьы, уи иацыз 
ахьаа ду шрымазгьы, Шалуа Денис-иԥа 
Инал-Иԥеи Мирра Константин-иԥҳа 
Хотелашвилии аҭҵаарадырратә усура 
ишаҿыц иаҿын.

Мирра Константин-иԥҳа лыԥшәма 
дицхраауан. Шалуа Денис-иԥа 
аҵыхәтәантәи ҩышықәса рыҩнуҵҟа-
ла даара иҽадцаланы, ԥымкрада аус 
иуан. Уи ихеирҭәаауан, аиҭаҭыжьра иа-
зирхион ишәҟәқәа жәпакы, раԥхьаӡа 
иргыланы «Аԥсны аетнокультуратә ҭо-
урых азҵаарақәа», уаҟа уи иагәыле-
иҵеит хыԥхьаӡара рацәала аматериал 
ҿыцқәа. Еиқәшаҳаҭрала агуманитартә 
ҭҵаарақәа Адыгатәи ринститут аҟны 
аҭыжьра иазирхион аусумҭа ду «Аԥсу-
аа рантропонимиа», иара убас аҭауад 
Инал изкыз аусумҭа.

«Абарҭ аусумҭақәа Мирра Констан-
тин-иԥҳа лакәмызҭгьы акьыԥхь рбара-
ны иҟамызт, иара убас реиҭаҭыжьрагьы. 
Лара ашәҟәқәа аҭыжьра иазлырхи-
он, дрыԥхьон. Аҵарауаҩ ду, лыԥшәма 
дицхрааит «Асаӡқәа» зыхьӡу ашәҟәы 
аиҭаҭыжьреи «Аублаа» ҳәа зыхьӡу 
аҭыжьымҭеи аус рыдулараҿы, рхыр-
кәшараҿы. Ари џьабаа ӷәӷәан, аз-
гәаҭақәа, ацитатақәа зегьы ирых-
әаԥштәын, иаԥыхтәын агха-ԥхақәа. Уи 
лакәмызҭгьы урҭ реиҭаҭыжьра залыр-
шахомызт, аҿыцқәа ракәзар, акьыԥхь 
рбараны иҟамызт», – абас лҳәоит аҵа-
рауаҩ иԥҳа Арда Инал-Иԥа.

Мирра Константин-иԥҳа Аԥсны ар-
хеологиеи, аҭоурыхи, аҟазараҭҵаареи, 
анумизматикеи, аетнографиеи ирыз-
ку аусумҭақәа 50 инареиҳаны авторс 
дрымоуп.

2010 шықәсазы аԥсышәала 
иҭлыжьыз «Аԥсны аҭоурых аԥхьара-
зы ашәҟәы» аԥсуа школқәа рҟны аҭо-
урых арҵаҩцәа акырӡа зҵазкуа цхы-
раагӡаны ирзыҟалеит. 2020 шықәсазы 
ашәҟәы харҭәааны еиҭаҭыжьын. «Абри 
ашәҟәы аинформативтә ҟазшьа амоуп. 
Автор Аԥсны аҭоурых аганқәак иҵегьы 
рыҭҵаареи рхарҭәаареи рзы аусура ду 
мҩаԥылгеит. Убри азы ахархәара ры-
зун хыԥхьаӡара рацәала алитература 
ҷыда, аҩыратә хыҵхырҭақәа, археоло-
гиеи аетнографиеи рдырраҭарақәа» 
– Аԥсныпресс акорр. абас иеиҳәеит 
ашәҟәы аҭакхыԥхықәу аредактор, аҭо-
урыхтә ҭҵаарадыррақәа рдоктор Ва-
лери Бигәаа.

Мирра Константин-иԥҳа аҭҵаара-
дырратә конференциақәа жәпакы лхы 
рылалырхәхьеит.

1984 ш. азы иланашьан амедал 
«Аџьа аветеран», 2006 ш. азы – «Ахьӡ-
Аԥша» аорден III аҩаӡара. 2016 шықә-
сазы илыхҵан «Аԥсны аҭҵаарадыр-
рақәа Ракадемиа Ҳаҭыр зқәу адоктор» 
ҳәа ахьӡ. 

Аҵарауаҩ-археолог, ауаажәларратә 
усзуҩы, Аԥсны Афырхаҵа Баҭал Коба-
хиа Аԥсныпресс акорр. изеиҭеиҳәеит 
Мирра Константин-иԥҳаи иареи реи-
бадырра, аҭоурыхтә ҭҵаарадырраҿы 
уи ллагаламҭа, Инал-иԥа рҭаацәареи 
иареи реиҩызара атәы.

– 1950-1960-тәи ашықәсқәа раан 
Аԥсны ихатәраз ахаҭарақәа ашьақәгы-
лара иаҿын, – иажәа хациркит аҵарау-
аҩ. – Сара насыԥс исоуит урҭ шьоукы 
рывагылара, дара аԥсҭазаареи, ауааи, 
аусуреи, аҭҵаарадырреи рахь рымаз 
азыҟазаашьа рыҿҵаара. Еицырдыру-
аз ауаа рабиԥара иаҵанакуан Шал уа-
Инал-Иԥа, Гьаргь Ӡиӡариа, Лео Шерва-
шиӡе, Гьаргь Шамба уҳәа. Убарҭ дреиуан 
Мирра Константин-иԥҳагьы, аҭоурых-
ҭҵааҩ нага, археолог, Шалуа Денис-иԥа 
Инал-Иԥа иԥшәма.

Уи илыбзоураны Аԥсуа ҳәынҭқар-
ратә музеи аҟны еиҿкаан археологиа 
аҟәша хазына. Лдырра, лымч-лылшара 
рацәаны иадылҵеит. Лара илымоуп ихь-
шәоу антикатәи аамҭа апроблемақәа 
ирызку здаҟаӡам аусумҭа. Абри аамҭа 
ҭызҵаауа, дарбанзаалак аҭоурыхҩҩы 
уи аусумҭа аҩсшьа имаӡам.

Иазгәасымҭарц залшом, Мирра 

Константин-иԥҳа аҭагылазаашьақәа 
зегьы шизаԥылҵаз лыԥшәма аҭҵаа-
радырратә усура ԥымкрада даҿызарц 
азы. Абригьы азмырхакәа, иара иԥсҭа-
заара даналҵ ашьҭахь иаалылшоз зегьы 
ҟалҵеит Шалуа Инал-иԥа акырӡа зҵаз-
куа иусумҭақәа реиҭаҭыжьразы. Анаҩ-
сан лара лхаҭагьы лусумҭақәа ҭлыжьит.

Сара даара сеигәырӷьоит акульту-
ра Аминистрраҿы аус анызуаз Аԥс-
ны аҭоурых иазкыз лышәҟәы адунеи 
абарц азы амалқәа ахьысыԥшааз. Уи 
аусумҭа аҵакы, изыԥсоу ахәшьара аҭа-
ра уадаҩуп. 

Лара аус лыцура уадаҩын, аамҭака-
лагьы аинтерес аҵан. Даара гәык-ԥсы-

кала аҭҵаарадырратә усура дазыҟан. 
Илылшон аредакциа зызуз, акьыԥхь иа-
зырхиаз аматериал аҟны гха сса-мыс-
сақәак рыԥшаара.

Иааигәаӡаны аиҩызара ҳабжьан 
1993 шықәса, ентиабр азы Аҟәа ага-
ра аан снапаҿы зыԥсҭазаара иалҵыз 
лыҷкәын Адгәыри сареи. Аиҩызара ҳаб-
жьоуп лыԥҳа Арда Шалуа-иԥҳаи лҭаца 
Марина Шамбеи сареи.

Шалуа Денис-иԥа ибзиан дызды-
руан. Уи нцәахәык иеиԥш ҳихәаԥшу-
ан. Еиԥш-зеиԥшыз аителлигентра злаз 
ауаҩы дмаҷын. Ҳарҭ ҳқәыԥшцәан, аха 
ишҟа ҳаннеиуаз, даҳхаҵгыланы аԥс-
шәа ҳаиҳәон.

Ахәшьара аҭара уадаҩӡоуп аԥ-
суаҭҵаарадырраҿы, амилаҭтә хаҿра 
ашьақәыргылараҿы Шалуа Инал-Иԥа 
иусумҭа ду «Аԥсуаа». Ҿыӷәӷәала иуҳәар 
ауеит абри аусумҭа идеиала иацхраау-
ан ҳәа Аԥсны амилаҭтә хақәиҭратә 
қәԥара. Абраҟагьы Мирра Констан-
тин-иԥҳа лылшамҭақәа ыҟоуп.

Адгәыр данҭаха, ҳарҭ ҳгәы иаана-
гон, абри атрагедиа лшьапы лыҵнахуе-
ит, лыҷкәын иҭахара лзыхгом ҳәа. Аха ус 
иҟамлеит Анцәа иџьшьаны. Дшынеиба-
куз аусура лхы алҭеит, ԥсеиқәырхаганы 
илзыҟалеит. 

Лара лыҭҵааратә усура амҽхак 
уаҩы ишимбац ала иҭбаауп: еиуе-
иԥшым аамҭақәа ирыҵаркуа Аԥсны 
аҭоурых, аетнологиа, архелогиа, ану-
мизматика. Лара илылшоит иарбан-
заалак атема иазкны аҩра, насгьы за-
нааҭдыррала. Убри азы иҿырԥшыгоуп 
Ԥицундатәи ауахәамаҿы ауарӷан иаз-
ку рацәак идум лышәҟәы. 

Аԥсныҟа иаауаз аҵарауаа аӡәырҩы 
Инал-Иԥа рҭаацәара иаҭаауан. Исгәа-
лашәоит Мушьни Хәарҵкиа ҭҵаара-
дырратә напхгаҩыс имаз ахаҳәтә 
шәышықәса аспециалист Васили Ли-
убин Аԥсныҟа дшааз. Иара 90 шықә-
са дырхыҳәҳәахьан, ҳамҩахыҵит 
90 шықәса аҟынӡа маҷк згыз Мирра 
Константин-иԥҳа лахь. Ублала иубар 
акәын, урҭ акыр сааҭ ишеицәажәоз.

«Ари дуаҩы џьашьахәуп, зегь лды-
руеит», – ибжьы ныҵакны абас сеиҳәе-
ит усҟан аҵарауаҩ.

 Уи лыҭҵаарадырратә усура хацырк-
хеит иуадаҩыз аҭоурыхтә аамҭазы, аха 
лара ахаангьы акгьы дацәшәаӡомызт. 
Сара иџьасшьоит Қарҭ ииз, милаҭла 
иақырҭуоу Мирра Константин-иԥҳа 
лгәы ишыҵхоз, дагьшадгылоз Аԥсны 
ахьыԥшымра аиура. Инал-иԥа рҭа-
ацәара иаарылшо зегь ҟарҵеит Аԥс-
ны ахақәиҭтәразы, Аԥсуа ҳәынҭқарра 
ашьақәыргыларазы.

Лара бзиа илбаӡом ашықәс рацәа 
анылзеиӷьыршьауа. Сара илзеиӷьыс-
шьоит лыгәҭакқәа зегьы рынагӡара 
дахьӡарц. 

Акьыԥхь иазирхиеит Б.Қаџьиа

Аррамаҵзурахь 
анаԥхьара 
Аҭоуба шьҭарҵеит

 d Арра ирго Аԥсны Арбџьарм-
чқәа рштаб Хада ашҭаҿы аҭоуба 
шьҭарҵеит, ҳәа адырра ҟанаҵоит 
атәылахьчара Аминистрра ап ресс-
маҵзура. 

Традициала ишьышьақәгылахьоу 
еиԥш, аҭоуба ашьҭаҵара рхы ала-
дырхәит заԥхьаҟа зыԥсадгьыл ахь-
чаразы игыло арԥарцәа рыуацәеи, 
рҭынхацәеи, рҭаацәеи.   

Аруаа ирыдныҳәалеит, ирықә-
ныҳәеит атәылахьчара Аминистрра 
анапхгараҭара ахаҭарнакцәа.    

Атәылахьчара Аминистрра аҽа-
зыҟаҵаратә центр аҿы заԥхьаҟа зыԥ-
садгьыл ахьчаразы игыло аибашьҩы 
қәыԥш икурс иахысит. Уи иалагалоуп 
ацәаҳәақәгыларатә, абаҩрҵәыратә, 
ахысратә ҽазыҟаҵарақәа, иара убас 
арратә ԥҟаԥҵәа ахысра.

 Аҭоуба ашьҭаҵара ашьҭахь, аруаа 
анаҩстәи рырратә уалԥшьа анагӡа-
разы доусы иахьаҵанакуа атәылахь-
чара Аминистрра архәҭақәеи арратә 
ҟәшақәеи рахь идәықәҵан.   

Аҵарауаҩ ду иарӷьажәҩа

 d Аԥхынра, 2024 шықәсазы Шәа-
чантәи Аԥсныҟа аныҟәара иалаго-
ит ҩ-фымцадәыӷбак «Ласточка».  
Арҭ адәыӷбақәа рныҟәара агра-
фик иаларгалеит, уи аусура иала-
гоит  ҳазҭоу ашықәс ԥхынҷкәын-
мза 10 рзы, ҳәа Нхыҵ-Кавказтәи 
Аихамҩа апресс-маҵзура аҟнытә 
адырра ҟанаҵоит «Вести Сочи».  

2023/2024 шш. рзы аихшанҵа 
шьақәыргылоуп  ари атранспорт хкы 
зхы иазырхәо ауаа рхыԥхьаӡара аиз-
ҳара иадҳәаланы. Убас, акурорттә се-
зон аан иццаку афымцадәыӷбақәа 
ныҟәалоит, урҭ рмаршрутқәа Шәа-
ча-Гагра, Аҳаирбаӷәаза-Шәача-Гагра 
ахырхарҭақәа рыла ишьақәгылоуп. 
Арҭ адәыӷбақәа рреисқәа раԥхьаӡа 
акәны ишьақәырӷәӷәан аԥхынра, 
2023 шықәсазы. Урҭ атуристцәа рыб-
жьара ахархәара бзиа аман.   

Иазгәаҭоуп, зынӡа Нхыҵ-Кавказ-
тәи Аихамҩа иҿыцу аихшанҵаҿы 
иарбоуп 190 наҟ-ааҟтәи ахырхарҭа-
ла иныҟәо адәыӷбақәа, урҭ рахьын-
тә быжьба ҩ-еихагылакны иҟоу ава-
гонқәа рыла ишьақәгылоуп.   

Убри аан Ареспубликатә унитартә 
наплакы «Аԥснытәи Аихамҩа» аҿы 
иҟарҵо адыррақәа рыла, 2024 шықә-
сазы «Ласточка» адәыӷбақәа рмарш-
рут Аҟәанӡа иацҵахоит.

«Ласточка» 
– Аҟәанӡа

Аҧсны  Жәлар Реизара аҟны

Ҳамчқәа еилаҳҵар…

 d Аҟәа ақалақь иаҵанакуа аҳа-
блақәа иреиҳауп  Аҳабла  Ҿыц  
ҳәа изышьҭоу. Ахатәы ҩнқәа 
аламҵакәан, 136 ҩнеихагыла 
ахьыргылоу ари аҳабла иаланхоит 
25 нызқьҩык ауааҧсыра.

Ҳәарада, Аҳабла Ҿыц ахаҿра 
арҧшӡаразы иҟаҵоу аусмҩаҧ-
гатәқәа маҷым. Аҳабла Ҿыц агәаны 
ауаа рыҧсы ахьыршьаша, иахьыле-
иҩеиша апарк аиҿкаара,  макьана 
ҭыҧқәак рҿы акәзаргьы, амҩақәа ре-
иҭашьақәыргылара, уажәы уаҩ шьа-
пыла дахьныҟәаша амҩаду иаҧну 
атротуарқәа рыҟаҵара уҳәа изҿу уаҩ 
дамеигәырҕьарц залшом.

Аха ицәырҵуеит азҵаатәқәа 
маҷымкәан… Урҭ иреиуоуп, Аҧсны 
Аџьынџьтәылатә еибашьра еилге-
ижьҭеи, 30 шықәса раахыс  ӡбашьа 
змамкәан иаанханы иҟоу – хылаҧшра-
да, иқьаҧҭаханы инхаз аҩнқәа, 
ауаҭахқәа рҭыӡшәа. Уи инаваргыла-
ны даара ипроблема ҕәҕәаны иҟоуп, 
акыр шықәса зхыҵуа аҩнеихагылақәа 
ахьыуашәшәырхаз иахҟьаны, амш 
цәгьақәа раан аҭыӡқәа аӡы ахьрылсуа. 
Аҩнаҵаҟақәа ракәзар, ӡынгьы-ҧхын-
гьы ӡыла иҭәуп. Алифт аӡбахә  ҳҳәозар, 
ҳәарада, џьара-џьара еиҭашьақәыргы-
лоуп, аус руеит, иҟоуп зынӡа иажәхьоу, 
ишәарҭоу алифтқәа ахьыҟоугьы, «ак 
аҵкыс ҽак еицәоуп» шырҳәо еиҧш, 
иҟоуп 30 шықәса раахыс алифт аҧшра 
зымбац, изхашҭхьоугьы аҩнеихагы-
лақәа ирыҩноу. 

Ҳәарада, арҭ азҵаатәқәа анышьҭу-
хуа, ицәырҵуеит иҳақәыҕәҕәо даҽа 
зҵаарақәакгьы, урҭ ируакуп акомму-
налтә хшәаа. Абарҭ азҵаатәқәа реил-
каара инамаданы ҳара ҳамҩахыҵит 
аҩнусбарҭа №5 аиҳабы Едуард Зу-
раб-иҧа Ҳашба иахь.

Ҩышықәса раахижьҭеи ари 
аусбарҭа еиҳабыс аус зуа, Аҳабла Ҿыц 
аҟны ииз-иааӡаз, уи ахаҿра аиҕьтәреи, 
ауааҧсыра рынхашьа-рынҵышьеи 
аҭышәныртәалара ацхраара хықәкы 
хадас измоу, «Агәымшәаразы» амедал 
занашьоу аибашьра аветеран Едуард 
Ҳашба лак-ҩакрада ҳазҵаарақәа рҭак 
аҟаҵара дақәшаҳаҭхеит.

Ҳаиҿцәажәара хацыркуа иазгәе-
иҭеит, изларылшо ала, аиҭашьақәыр-
гыларатә усурақәа шымҩаҧыр-
го, аҩнеихагылақәа рҿы ицәырҵуа 

апроблемақәа рыӡбара ишацәхьамҵуа, 
ишгәыгәҭырмыжьуа, аха урҭ ахьы-
рацәоу аҟнытә рымч шақәымхо. 
«Акымкәан аӡы ахьыҵало аҩнеихагы-
лақәа ҭаҳарбеит, ааигәа 5-ҩнеихагылак 
рҿы аҩналарҭақәа рхаҿра ҳарҧшӡе-
ит. Алифтқәа ракәзар, 281 иҟоу рахьтә 
аус руӡом 89 лифт. Асиа ианҵаны алиф-
тқәа реиҭашьақәыргыларазы еиҿкаау 
апрограмма иалаҳҵеит 61 лифт. Иҳа-
моу аинформациала, агәыҕра ыҟоуп 
2025-2027 шықәсқәа рзы уи нагӡа-
хап ҳәа. Иазгәасҭарц сҭахуп, иҟаҵатәу 
шырацәоу, Аҟәа ақалақь Ахадара 
ацхыраареи агәцаракреи ҳагрыжьу-
ам, ҷыдала даара ахылаҧшреи ацхы-
раара бзиеи ҳаҭо дҳавагылоуп Аҧс-
ны Жәлар Реизара адепутат Асҭамыр 
Герхелиа, ҳаргьы иҳалшо ҟаҳҵоит, аха 
ҳамчқәа азхаӡом, ҳаихьымӡара мзызс 
иамоу проблема хадоуп акоммуналтә 
хшәаатәқәа ауааҧсыра гәхьаамкрыла 
иахьазнеиуа.

Иахьа 30 процент роуп ахшәа-
атәқәа зшәо, урҭгьы еиҳарак қәрала 
аиҳабыратә абиҧара иаҵанакуа ро-
уп. Анхаразы иахшәаатәу ахәҧса да-
арак ирацәам, уаҩ изышьҭымхуа иҟам 
сгәанала, иҿырхәҳахьоу ауаҭахқәа 
рыхшәаа  метр ҧшьыркцак  1 мааҭки  
60 капеии иаҧсоуп, иҿыхәҳам 2 ма-
аҭки 30  капеии. Аӡы изы аӡы – мыз-
кы 40  мааҭ роуп ишәатәу, агәам-сам 
аӡәы – 27-мааҭ.

Аинтернет азы мызкы 1000-1300 
мааҭ аныршәо аамҭазы, акоммунал-
тә хшәаатәқәа жәаџьара ишаны хәҭак 
рзымшәо иҟам, иршәарц рҭаххар» – 
иҳәеит уи.

Ҳәарада, ахшәаатәқәа шәатәуп. 
Едуард Зураб-иҧа дахьиашоу шыҟо-
угьы, даҽа ганкахьала уаҩ дахәаҧшу-
азар, зыҩны ақәа кылсуа, уи аҵаҟа 
аӡы ыҵоу, шьапыла 16 еихагыла  иха-
ло-илбаауа ауаҩы «исшәо абацои?» 
ҳәа дхәыцыр илшоит. Уи инаҷыдангьы, 
Едуард  Зураб-иҧа ари аус аҿы макьа-
на дҿыцуп, иашаҵәҟьаны, гәык-ҧ-
сыкала ауааҧсыра рыцхраара згәы 
азыҳәо аӡә иоуп ҳәа агәыҕра унаҭо-
ит ихымҩаҧгашьеи иусушьеи. Аха 
уи иаҧхьа ари аҭыҧаҿы инеихьаз 
ҟаҵа рымамкәан, амала ибеианы 
ицахьоугьы маҷҩым. Зегь аҭоурых 
иазынхоит, абзиагьы-ацәгьагьы, убри 
аҟнытә, иҟалап ауааҧсыра ргәыҧҵәа-
реи рыгәрамгареи ракәзар, еиҳарак 
изыхҟьо ахшәаатәқәа ршәара азыҟа-
заашьа. Уи инаҷыдангьы, иахьатәи 
аамҭазы, ауалафахәи атәанчахәи ры-
да зегь рыхәҧса аиҳахара ишаҿугьы 
гәаҭатәуп. 5-10 нызқь мааҭ мызкы иза-
уа афымцалашара инаркны акомму-

налтә хшәаатәқәа зегь нҭырҳәцааны 
ашәара далагар, ҳауала дчалар акәхо-
ит. «Ҭәи млашьи зеибадыруам» ҳәа, ҵа-
рада ахшыҩ змаз ажәытәуаа ирҳәоз 
иахьа ҳҭагылеит.

Иахьа ҳауаажәлар рхаҭарнакцәа 
рахьтә ирацәаҩуп зхатә  нхарҭа змам, 
ахә ахшәаауа ауаҭахқәа амызхуа. Урҭ 
реиҳараҩык иҭаацәароу, ахшара змоу 
роуп. Анхарҭа аиуразы иахьа Аҟәа ақа-
лақь Ахадараҿы агәаран иқәыгылоу 
рхыҧхьаӡара ес-ааира иацлоит. Аха 
урҭ рахьтә аӡәгьы анхарҭа имоуцт, асиа 
иануп ауп. Аҧсуаа ишырҳәо еиҧш, 
«Имгәыҕкәан, иҧсхьада?!»

Ауаа нхарҭада икыдгәагәало иан-
дәықәу аамҭазы, хаҭала, Аҳабла Ҿыц 
аҟны ирацәоуп 30 шықәса раахыс уаҩ 
дызхым, иқьаҧҭоу, ихылаҧшрадоу ан-
харҭа ҭыҧқәа, ауаҭахқәа.

Ажәеи ажәеи шеихаҳҳәаауаз, ҳа-
иҿцәажәараан «ҧсыхәас ирымоузеи 
аҧшәма дызхым ауаҭахқәа?» ҳәа азҵа-
ара иаҳҭаз аҭак ҟаҵо, азныказы дааччан, 
«урҭ зегьы аҧшәмацәа рымоуп» – иҳәе-
ит. Анаҩс, иажәа иацҵо: «Иашаҵәҟьаны, 
30 шықәса ҵуеит ари апроблема ыҟо-
уижьҭеи, уи уаҩ дназдыххыланы ииӡба-
ша акы акәым. Уаҭахцыҧхьаӡа аҧшәма 
дамоуп, арахь уи дахӡам акәымзар. 
Ауаҭах ҭацәуп, аӡәгьы дынхаӡом ҳәа 
имухырц уалагар «сара истәуп» ҳәа да-
ацәырҵуеит аҧшәма… Ари апроблема 
аӡбаразы акыр ацәажәарақәа мҩаҧа-
агахьеит, хаҭала Аҟәа ақалақь Ахада 
Беслан Фиодор-иҧа Ешба акырын-
тә дазааҭгылахьеит. Макьана иӡбаны 
ишьҭыхым, аха ааигәа план ҳасабла 
иалацәажәан шықәсыбжак аҩнуҵаҟа-
ла анхарҭа ҭыҧ зтәу аҧшәма дша-
ху аазырҧшуа ахаҿра ахьырымбо, 
игәыгәҭажьу ауаҭахқәа, Аҟәа ақалақь 
анхарҭатә усбарҭа ишрымнахуала» – 
иҳәеит аҩнусбарҭа  №5 аиҳабы Еду-
ард Зураб-иҧа Ҳашба.

Ажәакала, аамҭа ауп зегь зыӡбо,а-
мала аамҭа ҳара ҳацныҟәар акәу, мам-
заргьы иара ҳара иҳацныҟәар акәу зды-
руада?! Инҭакәкәа ииасхьоу 30 шықәса 
–  аамҭа шмаҷымгьы, ҳгәыҕлап аҭагы-
лазаашьа еиҕәхап ҳәа.

Жәларбжьаратәи азҵаарақәа 
ирылацәажәеит

Шьамтәыла усуратә ныҟәарала 
иҟоу Аԥсны адәныҟатәи аусқәа рми-
нистр Инал Арӡынбеи Шьамтәыла 
адәныҟатәи аусқәа Рминистрра аха-
да Феисал Миқдади рылацәажәе-
ит жәларбжьаратәи ҩганктәи амш 
аусхәаԥштә азҵаарақәа, – иаанацҳа-

уеит Аԥсны адәныҟатәи аусқәа Рми-
нистрра амедиа центр.

Аха уаанӡа, ԥхынҷкәынмза 12 
рзы  Инал Арӡынба  Дамаск ақалақь 
аҿы иҟоу Идырым асолдаҭ ибаҟа 
даҭааит, уаҟа уи атәыла ахақәаиҭреи 
ахьыԥшымреи зхы рықәызҵаз Шьам-
тәыла Афырхацәа ҳаҭырла игәала-
иршәеит. 

Аԥсны адәныҟатәи аусқәа Рми-
нистрра ахада иара убас Шьамтәы-
латәи Арабтәи Ареспублика Арратә 
Ахьӡ-Аԥша Амузеи даҭааит. Иара агәа-
лашәара Ашәҟәаҿы анҵамҭа аанижьит.

Атәылақәа рыҩбагьы адәныҟатәи 
русқәа Рминистррақәа рхадацәа 
рықәыӡбеит Шьамтәыла аобиектқәа 
рганахьала Израиль иҟанаҵо ҳаир-
планла аахақәа. 

Иазгәарҭеит Газа ахымца аанкыла-
ра шаҭаху. Адәныҟатәи аусқәа Рмини-
стррақәа рхадацәа жәларбжьаратәи 
ауаажәлар ирыԥхьеит арегион аҟны 
агуманитартә хлымӡаахра рыхшыҩ 
азырышьҭырц. Иазгәаҭан Шьамтәыла 

аганахьала Мраҭашәара асанкциатә 
режим шҵакыдоу.

Феисал Миқдад иазгәеиҭеит атәы-
лақәа рыҩбагьы рдәныҟаполитикатә 
усҳәарҭақәа рыбжьара Амеморандум 
инақәыршәаны, аимадарақәа рырҭба-
аразы аусура шымҩаԥигауа. 

Иаарласны Шьамтәыла аусура иа-
лагоит Аԥсны Аҳәынҭқарра Аконсулра. 
Аԥснытәи аспециалистцәеи адипло-
матцәеи Шьамтәыла адәныҟатәи 
аусқәа Рминистрраҿы иҟоу Адипло-
матиатә институт аҟны аҵарадырра 
ашьҭыхра акурсқәа ирхысуеит.

Шьамтәыла официалла Аԥсны 
нанаԥхьеит Дамасктәи жәларбжьа-
ратәи аџьармыкьа ду ахалархәрахь. 
Уи мҩаԥысуеит иааиуа ашықәс август-
сентиабр рзы.

Шьамтәыла адәныҟатәи аусқәа 
Рминистрра ахада Аԥсни Шьамтәы-
леи иреиҳау рҵараиурҭақәа рыбжьа-
ра аимадарақәа иҵегьы рырӷәӷәара 
дадгыланы дцәажәеит.

«Аԥсни Шьамтәылеи иаҳа ииашоу 
адунеиеиҿкаашьа иазықәԥоит. Ҳара 
зегь рыла ҳаиҳауп – Адгьыл иқәын-
хо ауааԥсыра 85% ҳаҟоуп. Арҭ ауаа 
ирҭахӡам Мраҭашәара аҳәатәала ан-
хара-анҵыра», – иҳәеит Инал Арӡынба 
амассатә информациа Шьамтәылатәи 
ахархәагақәа данрацәажәоз.

Инал Арӡынба – Шьамтәылан

«Аидгылара» – 35
 шықәса ахыҵит
Ажәлар ракзаара амҩала

Аԥсны иҿыцӡоу аполитикатә ҭо-
урых аҟны 1988 шықәса декабр 13-и 
уи иадҳәалоу ахҭысқәеи аԥсуа жәлар 
рмилаҭ-хақәиҭратә қәԥараҿы қәҵәи-

ааратә аамҭаны иҟалеит. 
Убри аҽны Аҟәа, Аԥснытәи 

аҳәынҭқарратә филармониа ахы-
браҿы имҩаԥысит Аԥсны жәлар рфо-
рум «Аидгылара» ҳәа ихьыԥшым 
ҳҳәынҭқарра аҭоурых шықәсынҵа-
ра ианылаз ауаажәларра-полити-

катә хеидкыла ҿыц Актәи аԥҵаратә 
еизара ду.

Аԥсны апатриоттә мчқәа реидгы-
ла ҿыц ашьақәгылара ашҟа акырӡа 
зҵазкуа анырра ҟанаҵеит атәы-
ла аинтеллигенциеи ауаажәларреи 
еицырдыруа рхаҭарнакцәа рнапы 
зҵарҩыз ашәҟәы. Уи дәықәҵан 1988  
ш. азы, 19-тәи Зегьеидгылотәи апар-
тиатә конференциа ашҟа.

Абри инаркны амилаҭтә ҳәынҭқар-
ра ашьақәыргыларазы Аԥсны жәлар 
рықәԥара даҽа мҩа ҿыцк ианыле-
ит. «Аидгылара» аиҿкаара зызкыз 
ауаажәлар реидкылара акәын, иа-
ра убас ажәлар ихадоу рзинқәеи 
рхақәиҭреи реилагара аҿагылара. 
Уи еиднакылеит Аԥсны инхо ауаа 
рзинқәа ирзықәԥоз агәыԥқәа зегьы. 

Аполитикатә еиҿкаара ҿыц 
Аԥҟаԥҵеи егьырҭ апрограмматә қьа-
адшәҟәқәеи иҳәаақәырҵеит уи аусу-
ра ахырхарҭа хадақәа, ахьыԥшымра 
аидеиа анагӡаразы ҳаԥхьаҟагьы 
инеишьҭаргыланы ақәԥара. 

Аиҿкаара ахантәаҩыс далхын аԥ-
суа шәҟәыҩҩы Алықьса Гогәуа. Аԥсны 
жәлар рфорум «Аидгылара» аусура 
ду мҩаԥнагон ақырҭуа неоколони-
ализм аҿагылара аганахьала ауа-
ажәлар рымчқәа зегьы реидкылара-
зы. Уи аҭыԥ ду ааннакылеит Аԥсны 
атәылауаа аҳәынҭқарратә хдырра 
ҿыц рзышьақәыргылараҿы.

(Алгарҭа)
патриант аматериалтә цхыраара иҭара-
зы, аҭаацәара рҟны ан, ма аб данимам, 
астудентцәа. Иреиҳау аҵара аҭалара-
зы есымза рыхә ахшәаара, амедика-
ментқәа, арепатриантцәа рхәыҷқәа 
еиуеиҧшым аспорттә еицлабрақәа 
рыҽрылархәра, ашколтә формақәа 
раахәаразы, аҭаацәара аҧызҵо ацхы-
раара рыҭаразы, Ашықәс Ҿыц аҧы-
ларазы, ахәыҷы рацәа змоу аҭаацәа-
рақәа рыцхрааразы уҳәа убас иҵегьы. 
Уахь иахыҧхьаӡалоуп Сириатәи Араб-
тәи Ареспублика аҟынтә иааз арепа-
триантцәа рахьтә ахәыҷы рацәа змоу 
аҭаацәарақәа, зхатәы нхарҭа змам 10 
- нызқь  мааҭ рыхшәаара.

Ишьақәырҕәҕәан  иара убас « 2024 
шықәсазтәи Аҧсны асоциалтә ҧгаҧ-
саҟаҵареи аџьа ахьчареи рфонд аби-
уџьет». Уи иартәоит 197  812,5 мааҭ. 
Иазыӡбан 2024 шықәсазы ацхыраара 
рыҭаразы абарҭ акатегориақәа рыла 
еиҳамхарц: аамҭала аус зымуа рзы – 15 
110 мааҭ, ахшара дзауеи зцәа зтәыми 
рзы –20 192 мааҭ. «Акультуреи, аҟаза-
реи, амассатә информациа ахархәа-
гақәеи» рхырхарҭа ала ареспубликатә 
биуџьет аҟны иарбоуп 454 765,5  мааҭ. 
«Акультуреи, аспорти, аҿар рполитикеи 
рзы» иарбоуп 137 543,7  мааҭ.

Ишьақәырҕәҕәан  иара убас 
«2024 шықәсазтәи амҩатә фонд аби-
уџьет». Абиуџьет ахашәала иартәоит 
2024 шықәсазы 130 000,0 нызқь ма-
аҭ. Уи ныххоит абарҭ ахырхарҭақәа 

рыла: амашьына иҭарҭәо абылтәқәа 
рзы ашәахтәқәа – 80 нызқь мааҭ 
атранспортә мҩангага мҩангагақәа, 
ршәахтәқәа рзы – 50 000,0 нызқь мааҭ.

Ишьақәырҕәҕәан « 2024 шықәсаз-
тәи Аҧсны Аџьынџьтәылатә еибашьра 
1992-1993 шықәсқәа рзтәи аинвалид-
цәа иҳәынҭқарратәым рфонд аби-
уџьет». Афонд ахашәала иартәоит 224 
696,9 мааҭ.

Иара убас ишьақәырәҕәан « 2024 
шықәсазтәи Амедицинатә страхҟаҵа-
ра афонд абиуџьет». Афонд ахашәала 
иартәоит 71 425,9  мааҭ. Ари ахашәала 
аауеит еиуеиҧшым иҳәынҭқарратәым 
афондқәеи еиуеиҧшым аилазаарақәеи 
рҟынтәи,  ашәахтә шәара асистема 
аҟынтә убас иҵегьы.

Изхәаҧшыз азҵаарақәа рыҩнуҵҟа  
иҟан « 2024 шықәсазтәи атәанчаҩратә 
фонд абиуџьет». Уи абиуџьет иартәоит 
71 425,9 нызқь мааҭ. Ахәҭак рзоужьхоит 
ахатәы программақәа – 68 230,0 нызқь 
мааҭ. Уахь иалоуп еиуеиҧшым амеди-
каментқәа, ахшара дзауа, зцәа зтәым 
аҳәса рзы, еиуеиҧшым аҳәынҭқарратә 
медицинатә хәышәтәырҭақәа рзы ацхы-
раара аҟаҵара. Уахь иахыҧхьаӡалоуп – 
11 530,0 нызқь мааҭ.

Ишьақәырҕәҕәан  амиграциатә 
ҟазшьа  измоу ашәҟәқәа, аха шықә-
сы рацәала Аҧсны инхо, атәылауаҩра 
змам, ишаҧсуаау атәы зҳәо ашәҟәы 
рыҭаразы азакәан.  

Аилатәараҿы  ирыдкылан егьырҭ 
азҵаарақәагьы.

Ақалақь бзазара

Алиса Гәажә-ԥҳа

Валери Касланӡиа 80 шықәса ихыҵит

Ирҿиара есааира 
аҽарҭбаауеит

 d Ааигәа апоет, апрозаик, адрама-
тург Валери Касланӡиа 80 шықә-
са ихыҵит. Валери Платон-иҧа 
Касланӡиа диит (23.11.1943) Очам-
чыра араион Кәтол ақыҭан. Аҧс-
ны акультура зҽаҧсазтәыз аус-
зуҩы ианашьоуп  Т. Шь. Аџьба ихьӡ 
зху аҳәынҭқарратә премиа. Аҧсны 
ашәҟәыҩҩцәа Реидгыла далоуп. 

В. Касланӡиа иаб Аџьынџьтәы-
латә еибашьра Дуӡӡа аан дҭахеит, иаб 
иашьа, еицырдыруа актиор Леуарса 
Касланӡиа диааӡеит. Уи иҟнытә иоуз 
аныррала алитература дазҿлымҳахеит. 
Н.А. Лакоба ихьӡ зху Аҟәатәи Ашьхару-
аа ршкол далгеит (1965), иара убас А.М. 
Горки ихьӡ зхыз Аҟәатәи аҳәынҭқар-
ратә арҵаҩратә институт аҭоурыхтә 
факультет (1970). Асовет аррамаҵура 
дахысуан. Аусура далагеит агазеҭ «Аҧс-
ны ҟаҧшь» («Аҧсны») аредакциаҿы, 
аҧхьа еиҭагаҩыс, нас литературатә 
усзуҩыс. 20 ш. инареиҳаны аус иуит 
Аҧсны акультуреи аҭоурыхи рбаҟақәа 
рыхьчаразы агәыҧ (аусбарҭа) ахан-
тәаҩы ихаҭыҧуаҩыс. Аҵыхәтәантәи 
ашықәсқәа рзы редакторс аус иуеит 
«Аҧсныҳәынҭшәҟәҭыжьырҭаҿы».

Акьыҧхь аҟны дцәырҵит 1961 
ш. инаркны. Авторс дрымоуп ажәе-
инраалақәа, апоемақәа, апиесақәа 
еидызкыло ашәҟәқәа жәпакы. Аха-
натә еиҧш, иҩымҭақәа рнылоит ажур-
налқәа: «Алашара», «Амцабз», «Аҟәа 
– Сухум», агазеҭқәа: «Аҧсны ҟаҧшь», 
«Аҧсны», «Аамҭа»  уҳәа егьырҭгьы.

1989 ш. В.Касланӡиа ипиеса «Апҟа» 
шкәакәа» иалху аспектакль С.И. Ҷан-
ба ихьӡ зху Аҧсуа ҳәынҭқарратә дра-
матә театр аҟны иқәдыргылаеит. Ипи-
еса «Ахеилага» акәзар, иқәыргылан 
Шә. А. Ԥачалиа ихьӡ зху Тҟәарчалтәи 
аҳәынҭқарратә театр аҟны.

Еиуеиԥшым ашықәсқәа раан 
Аҟәа иҭыҵхьеит акымкәа-ҩбамкәа 
ишәҟәқәа. Урҭ иреиуоуп: «Аҵәаҵлақәа 
шәҭуеит» (Ажәеинраалақәа); «Амш ха-
зына» (Ажәеинраалақәеи алакәқәеи 
ахәыҷқәа рзы); «Алакә¬ҧхыӡ» 
(Ажәеинраалақәеи апоемақәеи); 
«Анҷа¬кәынҷа» (Ажәеинраалақәа 
ахәыҷқәа рзы. Ацуфарақәа (Аҟәа – Ма-
иҟәаҧ); «Иҿыцбараху адунеи ҩаӡаҿ» 
(Ажәеинраалақәа. Апоема. Алакәқәа. 
Апиесақәа); «Жьакәыр¬гәымшәа» 
(Ахәыҷқәа рзы ажәеинраалақәа); «Иал-
каау» (Ажәеинраалақәа, апоемақәа, 
ахәыҷқәа рзы ажәеинраалақәеи 
алакәқәеи, апиесақәа); «Аизга» (Ажәе-
инраалақәа, апоемақәа, аповест, ажәаб-
жьқәа, апиесақәа).

Валери КАСЛАНӠИА

***

Араҟа сымҩасхьеит.
Аамҭақәа еиҭасхьеит.
Сышьҭа санхыла,
Аҭацәырахь сагеит.

Уаанӡа сзызхәыцуаз,
Избоит шьҭа,
Гәыжьжьаган.
Агәыӷра, снаскьазгоз,
Ахабаргьы сымбеит.

АЗАҴӘРА
 
Амш аҽҭахәлак
Иаҿуп ацара,
Иҟам ҭынхак ихабар,
Ҩызакгьы даақәымлеит
Дҟьалан.
Ҵыс хәыҷык ахала
Ҷырҷырроуп изҿу,
Иҟахап хьаак иарчалан.
Избаӡом.
Сабаӡом.
Еигәныҩуеит ҳагәқәа.
Лабжышқәак ланашьҭуеит.

Ҩ-САХЬАК
 
Аҟәа, агаҿа, амшын, 
Амра, ашьхараҿ - асы. 
Аҽны бареи сареи ҳаиԥшын, 
Еилахон зынӡаск ҳаԥсы.
Еҭах агаҿа, амшын. 
Аҟәа – сықалақь – сыԥсы. 
Амра ӡаалоит… Аарцә сааԥшын – 
Исыцәбон аӡшәах ласы…

АԤХЫН ԤСШЬАРАЗ

Зегь машәыруп, зегь машәыруп, 
Избан Аҟәа зыбгәаԥхаз?
Иҟан Гагра, Гәдоуҭа, 
Афон ссируп, маҷк еиҵаз, 
Ма Пицунда, Очамчыра – 
Дара ртәала зегь ԥшӡоуп. 
Мап, баҭааит бара Аҟәа,
Уинахыс-аахыс сытҟәоуп. 
Сазыԥшуп шьҭа аԥхын ааира, 
Аҟәа ҷкәынӡахап еиҭа,
Аха Гагра… уа Пицунда…
Уахь багароуп – ҳаӷеиҭа…

ЗНЫМЗАР ЗНЫ

Сыԥхыӡ далҵхьан, ҳа ҳаицәыӡхьан, 
Исыздыруамызт лхабар, 
Сқәыԥшра хыхны сыԥсы иалаз, 
Ҳаиниеит лакәҵас ҩаԥхьа абар!
Ҳа ҳнеилаҵәеит жәада, хаала. 
Ас ҳаизааигәаны ҳҟамлац…
Лара дқәыԥшуп, сара сқәыԥшуп, 
Қәыԥшроуп, уаҳа ҽак ҳамбац…
Ацәа салҵит сқәыԥшра шсымаз, 
Иауам, сзалҵуам са сыԥхыӡ. 
Сара усҟан убас сраҳаҭын, 
Гәҩарак сауаанӡоуп дшысцәыӡ. 
Зегь акоуп, са сиарҭа сҽылак, 
Сгәалаҟара анарха згоит. 
Насыԥ бымаз, ԥхыӡ исҭааз, 
Знымзар зны саргьы сыббоит.

* * *

Иҟалазеи амш анҵәамҭаз, 
Саанхеит схала сшыбзыԥшыз! 
Амшын гәаауп, ҭынчрак амам, 
Избоит сгәаҵа ишҭаԥшыз. 
Амза хцәышаа ссахьа ҭнахын, 
Ихцәышаан сыгага снарбоит. 
Бҭелгьы бырцәан «еикәарҽуп» ҳәа 
Ӡӷабк дымкьыкьӡа лыбжьы гоит. 
Хаарак, ԥшӡарк збом сахьнеиуа, 
Сызцом агаҿагь ааныжь. 
Сызмырҭынчуа схәыцра схыхуа, 
Ԥшак насҿахәмаруеит хрыжь-хрыжь.

АМҨАН АИҚӘШӘАРА 

Ҳаиқәшәеит амҩан ҳгәы ҳҽанымкәа, 
Шәцон, шәхәыҷы ссир дшәыбжьакын. 
Абри амҩа ҽнак ҳанымкәа
Ҳазбахьадаз, ҳарҭ иаҳтәын.
Са смыцхәын, избон аргама. 
Ааишьак амамызт ицаз. 

Аха уи ҳахәҭак агама, 
Мцак насылҟьеит сызбылуаз. 
Ус, абаҳчаҿ ҳҽеидырхала, 
Избеит ҳаидгылоушәа сахьцо. 
Уа ҽаӡә дыҟам, ҳаҟоуп ҳхала, 
Дыҟам быда сгәы ҟазҵо. 
Шьҭа сзаҵәуп, еиҭымк сиҩызоуп. 
Ба бзыԥсахша са дсымбеит. 
Сыҟам анкьеиԥш, кыргьы сҩазоуп, 
Ҳарҭ ҳаиԥызҟьаз еиԥхьыттеит. 

АЗЫԤШРА

Аҳауа цқьоуп,
Аԥша гәыбзыӷуп.
Урҭ
Бҟазшьала ихыркуп.
Амш, иҿыхаз,
Бсахьа агәылоуп.
Бызҭоу адәыӷба
Сазыԥшуп.

* * *

Ашәҭқәа
Уаҵәынӡа
Рхаҿсахьа рҵәахуеит.
Ҭыԥҳа ссирк
Ԥхыӡ ссирк
Лҽалҭеит дахьыцәо.
Сгәаҵаҿы ицәырҵыз
Хәыцрак пытуеит,
Гәаҳәарак сзааго,
Мшынҵас исхыҵәо.

УХЫ УАМЫХӘАР…

Зны ҳлеиҩеиуеит,
Зны ҳаидтәалоуп,
Ҳагәмырҿыӷьгоуп,
Ҳажәа нҵәом.
Ҳанеиԥырҵлак
Иҟоу хашҭроуп,
Ҳшыԥсыз,
Ҳшыҟам
Ҳазбаӡом.
Ҳахьцалакгьы,
Иаабалакгьы,
Ҳаҩны-ҳгәарахь
Ҳарҭ ҳгьежьуеит.
Абра ҭынчроуп,
Ираҳаҭроуп,
Уҩнаҭоуп,
Агәы былуеит.
Аха абраҟагь,
Ухы уамыхәар,
Уусқәа даара
Ицәгьахоит.
Аԥсцәаҳа,
Ихырсасиуа,
Дҿыхар еиӷьыршьар
Ҟалоит. 

СЫМЧ АНРЫЦЫМ

Ажәҩан цәышуп, иҭыггоуп,
Амра ацԥхьқәа ҿацам.
Ашәҭ игәылҵыз саԥхьа иҿоуп,
Аха ԥшӡарак азшаӡам.
Зегьы еицакуп сахьыԥшуа,
Сгәы ҟазҵаша збом џьаргьы.
Сымчқәа нрыцым сызлаԥшуа,
Сеиԥш иԥсадахоит даргьы.

АЗҴААРА

Уахьцалакгьы
Зегь гьангьашроуп.
Ԥсымҭәроуп иҟоу,
Аҳра зуа.
Са сызшада,
Иҟоу гәамҭа?
Дрыцҳагәышьоуп
Згәы былуа.
Аамҭа цоит,
Ахы иақәиҭуп,
Ак аацәырган
Ҽак агоит.
Аҵх еиқәара,
Ула зҷыҩуа,
Ақәҵра ааин,
Еимыггоит.
Ацәгьеи бзиеи
Еилаӡарак
Шрымоу ҩашьом,
Урзыԥшыр.
Нас иабаҟоу
Аҵқьа,
Аиаша,
Лакәны иаԥшьигоу
Ма ӡәыр?

Ҧақәашь  иаартуп  
ашьапылампыласырҭа маҷ

 d Шықәсык аҩнуҵҟа имҩаҧысуаз 
аргыларатә усурақәа  ирылҵшәаны, 
Очамчыра араион Ҧақәашь ақыҭан   
иаадыртыз  ашьапылампыласырҭа 
маҷ ақыҭа ауааҧсыра рзы ашықәс 
ҿыц аныҳәа иаанагаз аҳамҭа иаҩы-
захеит . 

Аргылара алыршан Аҧыза-ми-
нистр Александр Анқәаб ире зервтә 
фонд аҟынтәи иазоужьыз ахарџь 
ала. Ҧақәашь ақыҭан Аҧсны Жәлар 
Рџьынџьтәылатә еибашьра ашьҭахь ам-
ца ацраланы иблит Владимир Ҧачлиа 
ихьыӡ зхыз абжьаратәи ашкол ахыбра 
ду. Акыр шықәса рыҩныҵҟа ашкол-
хәыҷқәа аҵара рҵон ақыҭа ахадара 
ахыбраҿы ирзалхыз ауадақәа рҿы.  
Ҳәара аҭахума, административтә хы-
бра ашкол алхра иазыхиамызт, ашкол-
хәыҷқәа ауадақәа иркуамызт, иҟала-
лон  ҩ-класск уадак аҟны еилартәаны 
аурокқәа анырзымҩаҧыргозгьы. Ақыҭа 
школ ахыбра ҿыц аргылара азҵаа-
ра ақыҭанхацәа рзы ихадаратәқәаз  
иреиуан.

Ашкол ҿыц ахыбра аргылара алыр-
шан ҩнызқьи  жәаҩа-жәаха шықәсаз-
тәи ареспублика аҿиаразы акомплекстә 
план аҳәаақәа ирҭагӡаны.  Усҟан ашкол 
ахадыргылеит,  аибашьра ҟалаанӡа ахы-
бра ҿыц  аргыларазы иҭадырҭәахьаз 
ашьапы. Уаҟа иазгәаҭаӡамызт ахәыҷқәа 

рҽахьазыҟарҵо аспортә зал.  Убри азо-
уп ашьапылампыласырҭа маҷ аргыла-
разы азҵаара  зышьҭыҵыз. 

Ҧақәашьтәи алхырҭатә ҭыҧ хада 
аҟынтәи Жәлар Резиарахь депутатс дал-
хуп Демур Гогиа. Иара иҿаҧхьа ақыҭа-

уаа ари азҵаара изныкымкәа иқәдыр-
гылахьан. Демур Гогиа иоуп  анхацәеи 
аиҳабыреи  ажәа рыбжьызгазгьы. Ашьа-
пылампыл асырҭа маҷ аартра иазкыз 
аусмҩаҧгатә иалахәын  ақыҭа  ауа-
аҧсыреи араион анапхгареи. Ацаха 
ҟаҧшь хырҵәеит Жәлар Реизара аде-
путат Демур Гогиеи  Ҧақәашь ақыҭа  
ашьапылампыл азы  еизгоу акоманда 
аҟынтә зегь иреиҵбу ашьапылампыл 
асҩи. Аусмҩаԥгатә иалахәыз аҭыҧантәи 
анхацәа рцәажәараҿы изааҭгылон ак-
раамҭа ишазыҧшыз ари ахҭыс. Иҭабуп 
ҳәа рарҳәеит адгылара рызҭаз аиҳабы-
ра. Аҽны имҩаҧган ақыҭақәа Маркәы-
леи Ҧақәашьи, ақалақь  Очамчыреи 
еизгоу ркомандақәа злахәыз аицлабра. 

Елана Лашәриа

Ахымҩаҧгашьа аҧҟарақәа 
ирызкны

 d Мышқәак раҧхьа Аҧсны  асоци-
алтә ҳақәа  рҟны иаацәырҵыз, ар-
химандрит Дорофеи Дбар иҳәамҭа,  
амилаҭтә цәаҩа иашьашәалоу 
ахымҩаҧгашьа  пату ззақәу зегьы 
иааиланарҩҩит, амассатә информа-
циа ахархәагақәа ракәзар,  ажәабжь 
аашьҭҧааны  иҭҵааны иалацәажәе-
ит. 

Аҳәамҭа ахаҭа зызкыз, зыҧсҭазаа-
ра еилазҵо аҭаацәара қәыҧшқәа ача-
ра аҽны Афон-Ҿыцтәи аберҭыҧ ахь 
рхалареи, уаҟа имҩаҧырго афотоссе-
сиақәеи, дара ирыцу аҭыҧҳацәа ре-
илаҳәашьеи, рхымҩаҧгашьеи уҳәа, 
изныкымкәа ҳабла иабахьо, аха Доро-
феи Дбар  иҳәаанӡа ҳаззымхәыцхьаз 
ҳаҧсҭазаара иахәҭаку ахҭысқәа роуп.

Дорофеи Дбар, ачара зуа рахь 
ааҧхьара ҟаиҵеит, ауахәама аҭаа-
раан аберҭыҧ аҿы аус зуа аҧҟарақәа  
ирықәныҟәаларц.  Ишдыру еиҧш, 
Афон ҿыцтәи аберҭыҧ ахацәа рха-
ла иахьынхо уахәаманы иҟоуп,  Аҧс-
ны аҩнуҵҟа уаҳа аиҧш зеиҧшугьы 
ыҟаӡам. Аберцәа  аҭаацәара ишалам-
ло азы ҭоуба здызкылахьоу уаауп. Уб-
ри аҟынтәи асеиҧш иҟоу ауахәамақәа 
рҿы шамахаӡамзар, иҷыдоу ҭагылаза-
ашьак ыҟамзар, агәаргьынхаҵара мам-
заргьы аҭаацәара раҧҵара иадҳәалоу 
ахҭысқәа мҩаҧыргаӡом. Абри атәы 
Facebook аҿы имоу ихатә даҟьаҿы 
иҩит, Аҧсны иҧшьоу Амитрополиа 
ахеилак ахантәаҩы, архимандрит До-
рофеи Дбар. Иара инарҭбааны да-
лацәажәеит, аҵыхәтәантәи ашықәсқәа 
рзы атрадициа ҿыц шышьақәгылаз, 
аҭаацәара аҧызҵо зегьы Афонтәи 
аберҭыҧ ахь рхалара хымҧадатә-
ны ирыҧхьаӡо ишыҟалаз атәы. Уб-
ри аан иазгәеиҭоит ииҳәо ҵакыс иа-
моу– шәмааин, шәхамлан ҳәа шакәым. 
Зыӡбахә имоу зынӡа даҽакуп – еиц-
рыхәхәа мҩапала аберҭыҧ ахь аму-
зыка абжьы аҕьны изхылҵуа, мам-
заргьы асигналқәа рыбжьы рго ихало 
амашьынақәа рыҧсҟы зку еилырка-
ауазар ауп, арҭ иҧшьоу аҭӡамцқәа 
рыҩнуҵҟа ишынхо аберцәа, ауахәа-
маҿы ишымҩаҧырго ауаарацәа злахәу  
Анцәа имҵаматанеира, уи инаҷы-
дангьы  Анцәа иҭыҧ ҳәа иҧхьаӡоу 

аҧшьаҭыҧ аҿы ахымҩаҧгашьа зынӡа 
даҽакызар ахәҭоуп. Иара убасгьы, 
Аҧсны иҧшьоу Амитрополиа ахеи-
лак ахантәаҩы, архимандрит Дорофеи 
Дбар иҳәамҭаҿы хазы далацәажәе-
ит еицу рышәҵатәгьы. Ишдыру еиҧш, 
ауахәама иахьаҵанакуа иҟалаӡом мы-
цхәы ацәеижьы ахтра. Сгәы иаанаго-
ит араҟа имыцхәуп, алацәажәарагьы 
аҭахым ҳәа, аҵыхәтәантәи ашықәсқәа 
рзы ҳҿар рҽеилаҳәашьа атенденци-
ақәа.  

Аҧсуаа рзы, еснагь иҧшьан 
анышәынҭрақәа. Ауахәама иазааигәаӡа-
ны иҟоуп,  1992–1993 ш. рзы Аҧсны 
Жәлар Рџьынџьтәылатә еибашьраҿы 
иҭахаз рҳаҭгәынқәа. Урҭ  афотосесси-
ақәеи агәырҕьаратә усмҩаҧгатәи рде-
корациа аҳасабала  хархәара анарҭо-
гьы ыҟоуп. Абраанӡа амхәыцра ухахьы 
аагара уадаҩуп. Аберҭыҧ аҿаҧхьа 
иҟоу адәҳәыҧш аҿы аишәа дырхио-
ит, адныҳәаларақәа ҟарҵоит, арыжәтә 
џьбарақәа ржәуеит. Ианцогьы иахь-
тәаз-иахьгылаз аҭыҧ мрыцқьаӡакәан, 
агәамсам  зны-зынла ачықьқәа иныр-
цәыҵаргыланы  ианаҧырҵуа ыҟоуп. 
Иара иҧшьоу Пантелеимон иуахәама 
ахаҭа аҭаарагьы авидеонҵамҭақәеи 
афотосахьақәа рыҟаҵареи мацара иан-
рызкугьы ҟалалоит. Абас ала, еилкаауп 
аберҭыҧ иаҭаауа зынӡа ишазымхәыцуа 
иахьыҟоу аҭыҧ аҵакы.

 Дорофеи Дбар  иҳәоит «ачарау-
аа» рхымҩаҧгашьа ауахәама иаҭаауа 
зегьы ишырбо. Угәы узырхьуа акәзар-
гьы, ҳатрадициақәа ирцәыхароу, аҧхын 
аамҭазы хыҧхьаӡара рацәала аберҭыҧ 
ахь инеиуа аҧсшьаҩцәа уи аҩыза рхы  
иаҭәаршьаӡом. Афон-Ҿыцтәи аберҭыҧ 
аҿы инхо аберцәа еилкаарыла иаз-
неиуеит аҿар рхымҩаҧгашьа. Аҳәа-
рас иҟарҵо, аҧшьаҭыҧ  гәымбылџь-
барала азымнеира ауп.  Ишдыру еиҧш, 
ари ус баша иҧшьоу хыбраны иҟаӡам. 
Афон-Ҿыцтәи ауахәама аҵанакуеит 
Аҧсны аҭоурыхтә-культуратә баҟақәа 
рахь. Ауахәаматә комплекс аҩныҵҟа 
инхои хыҧхьаӡара рацәала иаҭаауа 
аҭыҧантәи анхацәеи ирылшо зегьы 
ҟарҵоит аҭыҧ аиқәырхаразы. 

Дорофеи Дбар ааҧхьара ҟаиҵеит, 
ачарақәа раан ихало ауаа аҭыҧ ишақә-
наго рхы мҩаҧыргаларц азы. 

Мшынла аныҟәагақәа аԥсышәала 
ирыхьӡқәоу
Ахатәы бызшәа аиқәырхаразы

 d Иҳаҩсхьоу аҭыжьымҭақәа рҟны 
ишазгәаҳҭахьоу еиԥш ҳбызшәа 
аиқәырхареи аихаҳареи жәашықә-
сала зылшара аду ҳҵарауаа ру-
сумҭақәа рахьтә еиҳа азҿлымҳа-
ра ззыжәуп ҳәа ҳгәы иззаанаго 
ркьыԥхьра иацаҳҵоит. 

Иахьа ишәыдаагалоит аҵарау-
аҩ абызшәаҭҵааҩы, сынтәа диижьҭеи 
70-шықәса ҵуа, афилологиатә ҭҵаара-
дыррақәа рдоктор апрофессор, Аԥс-
нытәи аҳәынҭқарратә универститет аԥ-
суа бызшәа акафкдра №1 аиҳабы, Аԥсны 
анҭыҵгьы зусумҭа хатәрақәа («Море 
и абхазы. Историко-лингвистический 
очерк», «Историко этимологический ана-
лиз отраслевой лексики абхазо-адыг-
ских языков», «Строительная лексика, 
абхазского языка» уҳәа…) рыла зыхьӡ 
неиҩхьоу Оҭар Платон-иԥа Ӡари-иԥа 
(Ӡиӡариа) иҭҵаамҭа «Мшынла аныҟәа-
гақәа аԥсышәала ирыхьӡқәоу» ахәҭак.

Амшын анапаҿы аагара, уи ахархәа-
ра иааира дуӡӡаны иҟоуп ауаҩы изы. Уи 
цхыраагӡа дуны иҟалеит ауаҩытәыҩса 
ркультура ашьҭыхраҿы, шьаҭасгьы иа-
ман ахәаахәҭратә еимадарақәа рызҳара, 
амҿы аус адулараҿы аԥышәа аиура, аме-
талл арҭәара, аш асра, атәыла харақәа 
рхабар аилкаара, уаҟатәи ауаа рын-
хашьа-рынҵышьа адырра – абарҭқәа 
зегьы иалдыршон мшынла аныҟәара 

иадҳәалоу аусхкқәа реиӷьтәра. 
Ҷыдала мшынла аныҟәагақәа 

рызҵаара иазкуп апрофессор Г. А. Ӡиӡа-
риа иусумҭа «Аԥсны мшынла аныҟәа-
ра аҭоурых аҟнытә». Иара убас, иаз-
гәаҭазарц ахәҭоуп апрофессор Ш. Д. 
Инал-иԥа ишәҟәы «Аԥсуаа рҭоурыхтә 
етнографиа адаҟьақәа» аҟны «Аԥсны 
мшынла аныҟәара аҭоурых иазку адыр-
раҭара ҿыцқәа» захьӡу аҟәша.

Аҳәаанырцәтәи алитератураҿы 
иазгәаҭоуп Амшын Еиқәа, еиҳарак-
гьы Аԥснытәи агаҿа ажәытәӡа инхоз 
аплемиақәа акультура ҳаракы шрымаз. 
Иҟоу аматериалқәа иаҳдырбоит аԥсуа 
бызшәа иалаҵәаны ишыҟоу мшынла 
аныҟәагақәа рыхьӡқәа рацәаны. Аҭо-
урых излаҳәо ала, финикиаа мшын-
ла иаауан Кавказ амшынҿықә ашҟа 
(ахәаахәҭразы, мчыла атәцәа ргара-
зы убас егьырҭгьы). И. П. Писаревски 
иҳәоит аӷбаҟаҵараҿы, ӷбала аныҟәа-
ра аиҿкаараҿы антикатәи ауааи ам-
шынеиқәаҿтәи аплемиақәеи рԥышәа 
шеиҿырбаауаз.

Г. А. Ӡиӡариа иазгәеиҭоит Аԥсны 
аӷбаҟаҵаразы иаҭаху амаҭәахәқәа 
зегьы шыҟаз. Араҟа «жәытәнатә аахыс 
иҟан аӷбақәа злырхуаз амҿымаҭәахәы».

Археологиатә ԥшаахқәа агәра 
злаҳдырго ала, неолит аепоха аан ауп 
Амшын Еиқәа аҟны аӷбарныҟәара напы 
анаркыз. Абырзенцәа рмифқәагьы 
ирҳәоит Амшын Еиқәа аҟны аҭыԥан-
тәи аплемиақәа мшынла имҩаԥыргоз 
аныҟәарақәа ртәы. 

Кистриктәи аиланхарҭа аматери-
алқәа иаҳдырбоит усҟантәи ауааԥсы-
ра араҟа ишыҟарҵоз ақдеибга иалхыз 
анышьқәа. Археолог Б. А. Куфтин Колхи-
датәи аиланхарҭақәа рҟны аԥшаахқәа 
анҭиҵаауаз иазгәеиҭеит «имаҷымкәа 
ишаарԥшыз абақәа рцәынхақәа, акы-
цҳаԥшьқәа ирныз асахьақәа, абасра 
иазку амаҭәарқәеи амыругақәеи. Еи-
уеиԥшым урҭ абақәа рхыԥхьаӡараҿы 
иахәҭоу аҭыԥ ааннакылеит аш. Иҟалап 
уи рсуазҭгьы афлот азы». Абри агәа-
анагара рхы иархәаны, археологцәа 

аӡәырҩы ирҳәоит абҩа аепохазы Кав-
казтәи аплемиақәа мшынла аныҟәара 
аан аԥша амч рхы иадырхәон ҳәа.

Г. А. Ӡиӡариа иҩуеит: «Ажәытәтәи 
адунеи иадыруан мшынла иныҟәоз 
афырхацәа – агениохцәа. Ажәа «ге-
ниох» бырзен бызшәала иаанагоит аиа 
«ныҟәызго», «имҩанызго» ҳәа. Излаа-
бо ала, уажәтәи аԥсуаа рхылҵшьҭрагьы 
зхыԥхьаӡараҿы иҟоу Амшын Еиқәа 
амрагыларатәи агаҿаҟны инхоз апле-
миақәа зегьы агениохцәа ҳәа ирышьҭан. 

«Аԥсуаа рҭоурыхтә етнографиа 
адаҟьақәа» зыхьӡу Ш. Д. Инал-иԥа 
иусумҭаҿы иҳәоит иԥасоу ашәышықә-
сабжьара аан Аԥсны Византиатәи аим-
периа иахьыԥшны ишыҟаз, ҳаза ҳасаб-
лагьы византиаа ишрынаҭоз мшынла 
аныҟәагақәа, амшын маҭәахәқәа.

Аԥсуаа рҭоурыхтә ԥсҭазаараҿы 
уинахысгьы амшыни дареи еимадан, 
еиҳаракгьы Аԥсуа ҳәынҭқарра аныҟаз 
аамҭазы. Византиа адагьы, XIII – XIV 
ашәышықәсақәа раан ахәаахәҭра рыб-
жьан Аԥсни Адгьылбжьаратәи амшын 
иаԥныз атәылақәеи.

Академик Н. И. Марр иҩуан: «…аԥ-
суаа ажәытәан амшын ус азы ргәы-
лацәа ирырҵаҩцәаны иҟазарц рыл-
шон»; «ақырҭуа ажәа «аԥра» аԥсуа 
бызшәа аҟнытә иаагоуп. Ари иамоуп 
ажәартә ҵакы мацара акәымкәа, иаша-
ла акультуратә-ҭоурыхтә ҵакы: аԥсуаа 
мшынла ныҟәаҩцәақәак раҳасабала 
ргәылацәа ирымардон дара рымшынтә 
терминқәа… Аԥсуа бызшәеи ажәытәтәи 
аԥсуа ҳәамҭақәеи ӷәӷәала ирныԥшуеит 
аԥсуааи амшыни аиҿцаара шрымаз».

Абасала, ажәытәӡа аахыс аԥсуаа 
рекономикатәи ркультуратәи ԥсҭазаа-
раҿы аҵак ду аман ам шынтә  тр  ан   с пор т. 
Ус  шакәу рҳәоит жәытәнатә аахыс аԥ-
суа бызшәа иалалаз амшын иадҳәалоу 
ажәақәа рацәаны.

Ҳзацәажәаз абыргцәа излаҳарҳәаз 
ала, аԥсуаа аӡаҿы раԥхьаӡа аныҟәа-
ра излалагаз аихасаҟәа (плот) ала 
ауп. Ақыдқәа еидҳәаланы акәын уи 
шыҟарҵоз. Насгьы арыԥхь дуқәа аҵшьуа 
акәын ишдырныҟәоз. Уи ашьҭахь рхы 
иадырхәо иалагеит қдеибгак ҭцәаа-
ны иҟарҵоз ашхәа. Зқьышықәсала уи 
аҟаҵашьа еиӷьыртәуан.

Атауареимдара аизҳареи мшынла 
ахәаахәҭра арҿиареи ирыбзоураны, 
аԥсуа шхәақәагьы рыҟаҵашьа еиҳа-е-
иҳа еиӷьыртәуан. Ашьҭахь ашхәақәа 
еиҳа идырҭбаауа, ишьҭнахуаз аида-
рақәа дыррацәо, аиарусқәа аҭаны, аԥша 
хырхарҭас иамаз дара ирымҩатәзар 
аԥрақәа рыла иныҟәо иалагеит. Аба-
сала иҟалеит аԥраӷба, афлыка. Афлы-
кагьы аҵла иалырхуан, аха ҩ-иаруск 
аманы иҟарҵон. Ҵаҟа ауаа аҿатәа-
лон, агәҭаны амызгәыҭ иадыркуан 
аԥрақәа. Аԥша анаслак аԥрақәа ҭанар-
чуан, аԥша хырхарҭас иахьамаз иагон 
афлыкагьы. Аԥша анамысуаз иныҟәыр-
цон ажәҩақәа рыла. Зны-зынла ирхы-
буан. Ашхәа излеиԥшымыз уиоуп, иа-
ра иацын жәҩала изырныҟәоз ауаа 
рацәаҩны.

Ауаа быргцәа изларҳәо ала, аԥра иа-
шахәҵәаӡа акәымкәа, ирнааны акәын 
амызгәыҭ ишадыркуаз. Аԥра здыркуаз 
арыԥхь афлыка аԥынҵахь ианыргалак, 
инааӡа ирыбжьындахоз аԥра иалшон 
аԥша аныҟамызгьы афлыка аҟәара иад-
хны амшын агәахьы агара.

Г. А. Ӡиӡариа ишазгәеиҭо еиԥш, аԥ-
суа флыкақәа ирызкны акрызҵазкуа 
адырраҭарақәа ҳарҭеит Гамба, насгьы 
Диубуа. Афранцыз ныҟәаҩы Гамба 
инҭкааны дахцәажәеит аа-жәҩак змоу 
афлыка: рыӡбахә иҳәеит уи ажәҩақәа, 
амшын анеисуа иара нызкылоз аҵәаҳә, 
аҩнуҵҟа аибыҭашьа, аҵа асахьа, агәҭа 
шыҟаҵоу, ашьҭахь ала уахьнадԥшыло 
изеиԥшроу.

Аԥсуааи ачерқьезцәеи рыфлы-
кақәа рыӡбахә иҳәоит даҽа францыз 
ныҟәаҩыкгьы – Жак-Виктор-Едуард Те-
бу де Мариньи: «Урҭ рыфлыкақәа, са-
ра уаанӡа избақәахьаз егьырҭ афлы-
кақәагьы реиԥш, рыҵақәа ҟьаҟьан… 
афлыка абаҩ ҵаӷа аварақәа иадчаԥа-
лан ҵәымӷлеи амҿтәы ҵәқәеи рыла. 
Аԥынҵаҿы иҳаракны иаман ԥстәык 
ахы асахьа. Уи закә ԥстәыз аилкаа-
ра акырӡа иуадаҩын, аха дара из-
ларҳәоз ала, абаӷь ахы акәын». Де 
Мариньи иҳәоит «ари зыхҟьаз, арҭ 
атәылаҿацәқәа рышҟа Фрикс дызла-
неиз абырзен ӷба аԥынҵа зырԥшӡоз 
аҭыӷь ахы асахьа шықәсырацәала 
иахьырхамышҭуаз акәзар ҟалап» ҳәа. 

Анаҩс аныҟәаҩ иҳәоит: «Афлыкақәа 
ирымаз ажәҩақәа даара икьаҿуп, 
ирызку адаанқәа акырӡа иауп, изыр-
ныҟәо иикша адаанқәа ықәчаԥоуп. 
Рхы иадырхәон аԥсҟи иԥшьыркцаз 
аԥра хәыҷи. Афлыкақәа рхыԥхьаӡа-
раҿ иҟоуп хынҩажәаҩык рҟынӡа зкуа 
адуқәагьы. Убарҭ рыла урҭ зны-зынла 
иаалырҟьаны ишрықәло бџьарла еи-
быҭам ахәаахәҭратә ӷбақәа, иагьшыр-
го… Арҭ ачерқьезцәа рхы иадырхәоз 
атранспорт ажәытәӡа «акамарақәа» 
ҳәа ирышьҭан».

Хыхь зыӡбахә ҳҳәақәаз рыдагьы, 
мшынла ныҟәагас аԥсуаа ирыман аӷба. 
Еиуеиԥшым аҭоурыхтә-етнографиатә 
хыҵхырҭақәеи афольклортә матери-
алқәеи рҟны рыӡбахә ҳәоуп ашхәақәеи 
аԥраӷбақәеи реиҳа акырӡа ирацәаны 
аиарусқәеи ажәҩақәеи змоу аӷбақәа. 
Аҭаҳмадцәа изларҳәо ала, аӷбақәа ро-
ура-рышәара еимаздоз агәыцә алырху-
ан, зоура дууз, иагьышәпаз аҵла. Уи 
агәҭа ҭырцәаауан, ахи аҵыхәеи ҵарны, 
аӡи аԥшеи ирылҵәраауа иҟарҵон. Аӷба 
ахыӷәра иқәырҵоз аӷәқәа ықәырчаԥон 
мҿтәы ҵәымӷла. Авакьыц аган ҳаракӡа-
мызт. Аӷба иаман ҩба-хԥа иарус, амыз-
гәыҭ ҟарҵон агәҭаны. Аԥша ирымҩатә-
ны иасуазар, аԥра ду шьҭырхуан. Уи 
адагьы, иҵегь еиҵаз аԥра арҭон, жәҩала 
изырныҟәоз ауаагьы рацәаҩын.

Хыхь ишазгәаҳҭахьоу еиԥш, мшын-
ла аныҟәара иамадоу адыррақәа аԥ-
суаа ироуан шәышықәсала. Аамҭака-
ла ишьақәдыргылон уи иашьашәалоу 
атерминқәа – мшынла аныҟәагақәеи 
урҭ рыхәҭақәеи рыхьӡқәа. Ҳара ҳаз-
лацәажәаз атерминқәа аагеит ажәлар 
рцәажәарақәа раан рхы иадырхәо, 
насгьы асахьаркыратә литерату-
раҿы иаҳԥыло ажәақәа рҟнытә. Б. У. 
Шьынқәба ироман «Ацынҵәарах» аҟны 
амшын иадҳәалоу атерминқәа 40 ина-
реиҳаны иҟоуп. Сара араҟа ҿырԥшыгас 
иаазгоит зыӡбахә сҳәахьоу рыдагьы аԥ-
суаа еиҳа ирдыруа терминқәак: азан-
дал, аӷбашаха, аидаур (палуба), аӷба 
кыӷәра, апаран, аԥрахәа, аԥрамгәа, аԥ-
сры (трюм), аԥырсал, аҳәагәыжь, уб. егь. 
Аԥсуаа, иара убас, жәытәнатә аахыс рхы 
иадырхәон амшыни аӡымҩаси иры-
мадоу егьырҭ ажәақәагьы, иаҳҳәап, 
аӡааҟәрылара, аҽӡаарҟәрылара, аҵа-
акәкәалара, ахәӡааҵәира, аӡеилаҽҽа-
ра, аӡсара, аӡхыӡлара, аӡыхгылара, аӡы-
блара, аӡхылара, аӡхыҵра, аӡхыгара, 
аӡхыҽҽара, ацәқәырԥара…

Амшын иадҳәалоу ажәытә ажәақәа 
еиҳа-еиҳа ибжьаӡуеит аамҭа ца-
цыԥхьаӡа. 

Анаркоманиа 
аанызкылода?
Ҳмилаҭ ҵызшәаауа

Наира Сабекиа

 d Ахшара  данбзиаха ижәлар 
дыртәуп, данымҩахҟьа иҭаацәа 
рымацара дранажьуп. Абри ах-
шыҩҵак шьақәнарӷәӷәоит иахьа 
Аԥсны иҟоу аҭагылазаашьа анар-
котикатә маҭәашьарқәа  здызкыло 
рганахьала.

Иҵабыргны, Аԥсны иалаҵәаны иҟоу 
анаркоманиатә чмазара, ашьцылара 
хырҵәага  ҳаналацәажәо, зегь раԥхьа  
иургылоит ачымазаҩ иҭаацәара, дыз-
лыҵыз, икәша-мыкәша иҟоу иҩызцәа. 
Аха ихаҭәаам аҭаацәарақәа, ма иман-
шәалам ирылҵыз роуп инаркоманцәоу 
зегьы ҳәа ҳазҳәом.

Дарбан ану, мамзаргьы дарбан абу 
зыхшара ашьцылара бааԥс даана-
хәарц зҭаху.

Абри атема алацәажәараз ҳара 
ҳамҩахыҵит  анаркодиспансер ашҟа.  
Уи напхгара азҭо, аҳақьым хада Ир-
ма  Константин-иԥҳа Ануа 20 шықә-
са ҵуеит абраҟа ачымазцәа лыдыл-
кылоижьҭеи.

Ишԥаҟоу сынтәатәи шәусура, 
еиҳаума, мамзаргьы имаҷхама анар-
котикатә маҭәашьарқәа здызкыло аҿар 
рхыԥхьаӡара? 

Сынтәа еиҵахеит ҳәа ҳазҳәом. Иаз-
гәаҭатәуп анаркотик маҭәашьарқәа 
здызкыло зегьы ҳара ҳашҟа ишы-
мааиуа. Ахәышәтәырҭахь иаднага-
ло, ма ӷәӷәала аԥырхага знаҭаз роуп, 
урҭ рҭаацәа, ма дара рҩызак дры-
цны иааиуеит. Иҟоуп Аԥсны анҭыҵ 
аҽыхәшәтәра иахысхьоугьы ҳара 
ҳахь ианааиуа. Аӡәгьы изы имаӡаӡам  
ҳтәылауаа имаҷҩымкәа Қырҭтәылаҟа 
ҽыхәшәтәра ишцо. Ҳара иҳаҵанакуа 
ачымазцәагьы уахь ицоит. Еиҳарак 
уахь рцара мзызс иамоу: Қырҭтәыла 
иҟоуп аметадонтә программа.

–Иҟоуп агәаанагара, уаҟа еиҳа 
зхаҭабзиара ҳараку ахәшәқәа рыла 
Американтә еиқәдыршәоит ҳәа, иа-
банӡаиашоу?

–  М а п ,  а н а р к о м а н ц ә а 
злархәшәтәуа зегьынџьара акоуп, ас-
хема еиԥшуп, аус злоу  ачымазаҩ ихы 
шымҩаԥиго ауп. Аҳақьым идыргало 
ахәышәтәра анаҩс, иара дахысуеит 
ареабилитациа, уи аан аҭакԥхықәра 
зегьы рхы иадырҵозароуп: аҳақьым, 
аҭаацәа, ачымазаҩ икәша-мыкәша 
иҟоу зегьы. Џьоукы «атаблеткақәа ро-
уп исыдыскыло, сара снаркоманӡам» 
ҳәа  рҭаацәа ржьоит… Ус ҟалашьа 
амаӡам, уи  еиҳагьы еицәоуп, сара 
исҳәарц сҭахӡам агәырҟаҵарахь ииа-
сааит ҳәа, исҭаху – аҩбагьы еиԥшуп, 
ҽеирахь укылыргом. 

–Ари апроблема ыҟоуп атәы-
лақәа зегьы рҿы, аха Аԥсны зла-
маҷу ала, иалымшаӡои анаркотикатә 
маҭәашьарқәа аазго раанкылара? 

–Издызкыло, иаазхәо ыҟамзар 
аагарагьы иаҟәымҵуаз. Џьоукы-џьо-

укы аҭаацәа рхәыҷқәа  рчымазара, 
аҳәынҭқарра, рыкәша-мыкәша  иҟоу 
зегьы  ирхарартәуеит, уи ус акәӡам. 
Ачымазаҩ иалыргаразы зегьы рыжәҩа  
еибыҭазароуп, аҳақьым, аҭаацәа, 
аҩызцәа, иахьеи-уахеи дзыҿцаауа.

Ҳара аҳәынҭқарра аиҳабыра 
ахәышәтәырҭа ҳзыҟарҵеит, агәабзиа-
рахьчара Аминистрра  хәшәыла иҳац-
храауеит. Ҵыԥх аремонт ҳара ҳамчала 
иҟаҳҵеит, абар шьҭа  жәашықәса ҵуе-
ит ҳхала, ҳхатәы мчала ачымазцәа ҳа-
даҳкылоижьҭеи, – лҳәеит Ирма Ануа.

Аҳақьым хада иҳалҳәеит иара 
убас анаркодиспансер аҿы иҭагало 
ачымазцәа рхыԥхьаӡара 2023 шықә-
са  рзы ишынаӡо 2910-ҩык рҿынӡа. 
Урҭ рахьтә 1126-ҩык анаркотикатә 
маҭәашьарқәа здызкыло, хҩык аҳә-
са. 1784–ҩык арыжәтә здызкыло– 
37-ҩык аҳәсеи.

Аԥсны зегь реиҳа рхы иадырхәо 
анаркотикатә маҭәашьарқәоуп ҳәа 
иԥхьаӡатәуп аметадони амефедрони. 
Урҭ араҟа аԥҭекақәа рҿы уаҩы иоуӡом, 
атаблеткақәа  ракәзар, Урыстәылантәи 
иааргоит. Издызкыло ргәабзиара аа-
ха ӷәӷәа азнауеит, анервтә система 
иаԥырхагахоит, адепрессиа, ашәа-
ра бааԥсыла ирызнарҵысуеит, ауаҩы 
зыԥсихика еилагоу иакәны дҟанаҵоит, 
уи ихәшәтәразы шықәсыла аамҭа  аҭа-
хуп, ҳәа азгәалҭеит Ирма Ануа.

–Аҵыхәтәантәи ашықәсқәа рзы 
ашколқәра иаҵанакуа аҿар ҳа ҳҿы 
иҭагалаӡам, ус анаҳҳәа урҭ зегьы 
цқьоуп ҳәа ҳзыҳәом, аха ҳашҟа иаа-
намгеит. Урҭгьы хымԥада ахылаԥшра 
ду рыҭалатәуп, – абас ихлыркәшеит 

аҳақьым хада ҳаиҿцәажәара.
Аҩнуҵҟатәи амчрақәа ракәзар, 

лассы-лассы иааныркылоит анарко-
тикатә маҭәашьарқәа Аԥсныҟа иҭаз-
гало ацәгьоуцәа, аха ҳара ҳҿар, ҷыда-
ла шәнызқь инамӡо амилаҭ ашәарҭара 
ду иҭагылоуп, иҟамлац мчыбжьык-
гьы анаркотик адкылара иахҟьаны 
ҳаҷкәынцәа рыԥсӡы анымааҩуа, аин-
тернет даҟьа «Ашәаџьҳәара» гәыҭшьа-
агахеит ҳара ҳзы. Ҳмилаҭ ҵызшәаауа 
ари ачымазара бааԥсы аанызкыло-
да?  Аԥсны хәыҷӡа абри аҩыза аҿкы 
азыхгарыма, изаиааирыма? Иқәаҳцаз 
ҳаӷацәа Аԥсны дгьыл рҭахын аԥ-
суа ида, иахьа ҳхала ҳанаԥшәыма-
ха иаҳԥырхагада? Ҳҿар анымӷьаца 
ҳхақәиҭра ззаҳҭахыда?  Ирацәоуп 
азҵаарақәа, аха аҭак – гәыжьжьагоуп, 
аԥсҭҳәақәа ахарԥоуп. Аԥсуаа еснагь 
Анцәа дрыцын, иахьагьы ҳиҳәап зегь 
збарҭоу, зегь зымчу абри атрагедиа  
ҳалигарц. Џьоукы ирҳәашт «аӡы иагоз 
анцәа, анцәа аниҳәа,  анцәагьы дыб-
зиоуп, аха унапы ҟьа» ҳәа, анапҟьа-
рагьы ҳагым, аха аӡыхәашь амҽхак 
арҭбааӡеит...

Аҟыбаҩ злоу 
Еҵәаџьаа

Ааигәа Аԥсны Аҳәынҭқарратә фи-
лармониаҟны имҩаԥган «Аҟыбаҩ злоу 
Еҵәаџьаа» захьӡыз агала-концерт, уи 
маԥысуеижьҭеи ҩышықәса ҵуеит. 
Ахәылԥаз иалахәын ашықәс иалагӡаны 
имҩаԥысуаз афестивальқәеи  аицла-
брақәеи рҿы еиӷьны зхы аазырԥшыз. 

И.Кортуа ихьӡ зху Жәлар Рырҿи-
аратә центр аԥшьгарала «Аҟыбаҩ 
злоу Еҵәаџьаа» адагьы есышықәса 
имҩаԥысуеит имаҷымкәа анапҟа-
зацәа рцәыргақәҵақәеи, агәаҭа-
рақәеи. Абар 25 шықәса ҵуеит 
еиҿкааужьҭеи Ареспубликаҿтәи ахо-
реографиатә гәыԥқәа реицлабра 
«Аӡыхь», 21 шықәса ҵуеит инеиԥын-
кыланы имҩаԥысуеижьҭеи ԥшь-а-
биԥарак злахәу ахьыбҿар реицлабра 
«Аҿар рыбжьы», 12 шықәса ҵуеит 
имҩаԥысуеижьҭеи Жәлар рашәақәа 
назыгӡо афольклортә гәыԥқәа рфе-
стиваль, 10 шықәса инареиҳаны иҵу-
еит ашәаԥҵаҩцәа абардцәа рфести-
валь «Ашәа узысҳәоит Аԥсынра», 
12 шықәса ҵуеит инеиԥынкыланы 
имҩаԥнагоижьҭеи аԥсуа музыкатә 
инструменттә рҳәагақәа назыгӡо 
рфестиваль «Аԥхьарца» захьӡу.

«Арҭ аиҿкаарақәа хықәкыс иры-
моу Аԥсны ҳатрадициатә культура 
аиқәырхареи, наҟ-наҟ уи арҿиара ро-
уп» – иҳәеит  Нури Кәарҷиа.

Илана Ԥачлиа 

Анапҟаза

Зыԥсҭазаара 
иаԥшәымахаз

 d Светлана Новикова ауаҭах аҿы 
дахьынхо уадак лҟазарҭа алылхит. 
Лара ауапцәа лрапоит, уи адагьы аба, 
еиҳарак абырфын аҵиаақәа рыла 
илшәуеит, рышьҭа анылҵоит. Уи иаб-
зоураны аба ахатәы сахьа аанахәо-
ит. Лара гәазыҳәара дуны илымоуп 
ҳаԥхьаҟа аҟазарҭа ду аартра, ауап-
цәақәа ахьыҟалҵало, аба ахьыл-
шәло, лхы иалырхәо аҵиаақәа ахьы-
лааӡалаша.

Светлана жәа-шықәса Аҟәатәи аӡа-
хратә фабрикаҿы аус луан, дӡахҩын. Уа 
дшыҟаз ауп ауапцәа иалхны агәлаҵеи 
ашәҭқәеи рыҟаҵара дшалагаз. Уи лҵе-
ит Ростов даныҟаз. «Ауапцәа иалхны 
иҟаумҵара иҟоузеи»,  лҳәоит лара, аха 
макьана илзыгәаӷьуам ишылҭаху еиԥш 
ашәҵатәы аҟаҵара. 

«Зегь реиҳа бзиа избо сусумҭа ауап-
цәа иалху, ашәыра ду ауп.  Ауапа ҳамҭас 
ирышьҭырцаз иаҭаххеит уи зҭарҵо. Иара 
ачемодан иаҩызахеит, идухеит. Џьоуҳар-
лагьы ирԥшӡаны, амилаҭтә цәа ахаҵа-
ны, амаа аҭаны ишахәҭаз иҟасҵеит. Акы-
раамҭа садхалеит. Сыҩны зегьы аласа 
иаганы иҟан, аха уи еиԥш усумҭак сгәы 
иамықәшәацт», -  еиҭалҳәоит Светлана. 

Аҟаза лусутә уадаҿы икнаҳан 
ажәытәан ахьчацәа ирхарҵоз ахылԥа. 
Уи шиз атәы дазааҭгыло, Светлана илҳәе-
ит, ахылԥа иалҵуа збап ҳәа иҟаҵаз ак 
шаку. Ашәарыцаҩцәа рзы ихәарҭахап 
ҳәа аныҟәгараҿы ирманшәаланы, ақәа 
уацәнахьчартә еиԥш иҟасҵеит. Сахҭан-
ла иӡахит Едем Коӷониа. Лара лгәы иҭо-
уп ажәытәан аԥсуа иныҟәигоз амаҭәақәа 
раԥҵара, уи аус сазыхынҳәуеит, ҳәа аз-
гәалҭоит лара.

Светлана раԥхьаӡа акәны лу-
сумҭақәа ӡырылгеит Аҟәа имҩаԥысу-
аз анаплыхқәа рцәыргақәҵаҿы. Усҟан 
зегьы ааины ирыдҵаалон ашьалқәа, 
исыдырныҳәалон, даара сгәы иаахәеит. 
Сус ԥхьаҟа ацҵаразы агәаҳәара снаҭе-
ит. Ҳауаажәлар ргьама ҳаракуп, амаҭәа 
бзиа иаразнак рылаԥш ақәшәоит, иа-
лыркаауеит. Ак рызнаугозар, уи ибзианы 
иҟаҵазароуп ишырҳәо еиԥш,  илауҵаз 
ауп иааурыхуа, сусураҿы аԥара арҳа-
ра сазхәыцӡом, сгәы иақәшәо аусумҭа 
ҟасҵоит, анаҩс ауп ауаа ианрыдызгало, 
азгәалҭеит лара.

Светлана илҳәеит ауапа аҟаҵашьа 
атехнологиа шылдыруа, аха иара ҟа-
уҵарцаз аџьабаа ду шадбалатәу, аҩны 
иааинырсланы ҟаҵашьа шамам. 

Ииашаҵәҟьаны, аетнолог Гәында 
Арышԥҳа излалҳәо ала, ауапа аҟаҵа-
ра ус имариамызт. Уи гәыԥҩык аҳә-
са аус адырулон. Аханатә ауаса ахәы 
аҵәымӷқәа злаҵаны иҟаз аӷәы аҟны 

ирхахон, иҟәымшәышәхарц идырта-
тон. Агәам ацрыхны, ибамбаны, акыр 
иласны ианыҟарҵалак, еиҵыхны ауапа 
асахьа аҭаны ишьҭарҵон. Ахәы хы нтә-
ԥшьынтә еиқәырҵон. Зегь реиҳа иб-
зиаз хьыхьи ҵаҟеи иҟарҵон. Еиҵыхны 
ианышьҭарҵалак, аӡыршы ақәырҭәон. 
Ауаса ахәы акырӡа идуны еиҵырхыр 
акәын, избанзар нас аиҵалара адыру-
ан. Анаҩс ауапцәа иркәымпылны, иасны 
еиҵыхуа, акыр еиларцалон. Убас даара 
аџьабаа адырбалон. 

Аетнолог лажәақәа рыла, ауапа 
иӡахым амаҭәа аформахь иаҵанакуеит 
азы, акырӡа ироуны иҟарҵон, икьаҿхар, 
нас иузадӡахыломызт, уи ҟаҵашьа ама-
мызт, убри аан аура духазар, иуркьаҿыр 
ауан. Гәында Арышԥҳа илҳәоит, аԥсуа уа-
па ахатә форма шамаз, ажәҩахыр еихы-
гьежьааны иҟан. Ԥшьыџьара еиқәҵаны, 
ахәда ҭыԥҟаны, аԥхьа ирҟьаны иҟарҵон. 
Нас аԥшӡаразы ахәда сахҭанла ирӡаху-
ан, иара убри алагьы аҷапырхәа ҟарҵон, 
ауапа ҿарҳәаларцаз. Уапак аҟаҵара-
зы уасак ахәы азхаӡомызт, хәба-ааба 
ртәы аҭахын. 

Аԥсны ауапақәа ҟазҵоз ыҟан, аха 
аҭауадцәа еиҳарак иршәырҵоз Ҟабар-
дантәи иааргоз акәын, ҳәа азгәалҭеит 
аетнолог ҳаиҿцәажәараҿы. Уи мал дуун 
ҳәа иԥхьаӡан. Усҟан аҟабардақәа реиԥш 
иҟазҵо дыҟам ҳәа рҳәалон. Ауаҩы дла-
дырҟәырц анырҭахыз, иуапа хырҵәон, 
убысҟак аҵакы аман. Ажәытәан аҭаца 
илзаарышьҭуаз амаҭәа еибадырбон, уб-
ри аан урҭ ауапақәа еиҵыхны икаршәны, 
иааргаз амаҭәа уахь иқәырҵон. 

Ауапақәа рыдагьы иҟарҵон ахылԥар-
чқәагьы. Асыс ахәы, цқьа иаҳҳәозар, 
имиц асыс ахәы, иалырхуан иара. Асыс 
аира ԥыҭк шагыз ауаса ак аржәны иды-
рыҩуан, амгәарҭа иҭыргоз асыс ахәы иа-
лырхуан ахылԥарч, уи азоуп иара иҷы-
доу аԥшрагьы замоу.  

Ҳанҵамҭа афырхаҵа хада Светлана 
илҳәоит ауапцәа арапара аус лымкаа-
ла бзиа ишылбо, уи аганахьала лԥышәа 
еиҳагьы иҳаралкырц лгәы ишҭоу. Ауап-
цәа иахылҿиааит даҽа ускгьы,  лара 
напы злалкыз, уи хыхьҟа ишазгәаҳҭахьоу 
еиԥш –аҵиаақәа рыла аба ашәроуп. 

«Ауапцәа аус адызуло рымаҭәақәа 
ршәуеит аҵиаақәа рҟынтә ироуа ашәы-
гақәа рыла. Уи аинтерес сызцәырнаге-
ит саргьы. Абри аҵиаа иарбан ԥшшәу 
иснаҭо, ҳәа саланагалеит. Ԥшьышықә-
са ари аус сшаҿугьы, иахьа уажәраанӡа 
иҿыцу аҵиаақәа аасыртуеит. Абыӷьқәа 
абырфын чыҭ иагәылаҵаны изжәуеит, 
аӡыршы ианӡаасхлак иалҵыз гәасҭоит. 
Дара зегьы аԥшшәы аарышьҭуам, аха 
Аԥсны изызҳауа аҵиаақәа рыбжеиҳа-
рак ари аус аҿы ухы иаурхәартә иҟоуп», 
- азгәалҭоит Светлана. 

Ҳнеимҭаз Светлана аба ажәра ил-
зақәгылан, шьҭа иаамҭоуп ҳәа ианы-

лыԥхьаӡа иаҳлырбеит иалҵыз. Зоура 
рацәак идумыз аба абӷьыцқәа агәы-
лаҵан, ацеллофан илаҳәаны, ашланг 
иакәыршаны, шахала иҿаҳәаз аба сыла 
ишабоз аартра далагеит. Ианааиҵылх, 
абӷьыцқәа анақәылх, урҭ рышьҭа абаҿы 
ианубаалон, шьоукы еиҳа иаацәыла-
шаны, даҽа шьоукых еиҳа иааиқәаны. 
Ашымҳа абӷьы ахаан ас еиԥш ашьҭа 
снамҭацызт, лҳәоит Светлана абыӷьқәа 
ақәхуа. Аба анбалак ашьҭахь илуанҭоит, 
ауанҭа иахылҵуа ахылҩа-ԥсылҩа аҵи-
аақәа рышьҭа иаҳагьы иааннырԥшуе-
ит, акыраамҭа абаҿы ианхалартә еиԥш. 
Анаҩс ари амаҭәа аналҵлак, иуӡәӡәа-
лар ҟалоит, иамац аԥшшәы аанхоит, аҵи-
аақәа рышьҭагьы шаныц ианызаауеит. 

Аҟаза абақәа рахьынтә еиҳарак аус 
здылуло абырфын ауп. Иаалхәоит иш-
кәакәоу, анаҩс илшәырцаз, аҵиаақәа 
рышьҭа анылҵарцаз. Светлана иҭылҵа-
аит аба аԥшшәы ахыларцаз аханатә 
ижьакцоу аӡы ишӡааҵатәу. Иԥсабаратәу 
зегьы иушәыр ауеит, аха уи азы еинаало 
амаҭәахәқәа удыруазароуп,  лҳәеит ла-
ра. «Еижәлантәу аҵлақәа рыбӷьқәа иа-
анрыжьуа ашьҭа еиуеиԥшым, иаҳҳәап, 
аевкалипт аҟынтә зны иуоуыр алшоит 
ашьацԥшәы, зны ахәаԥшшәы, даҽазных 
адәыкрынԥшшәы, уи зегьы аҵлоуп 
иҟазҵо. Аҵыхәтәанӡа исоуа аԥшшәы, 
ашьҭа зеиԥшрахо сыздырӡом, убри 
аҟынтә акгьы уацәымшәароуп, азгәе-
иҭеит лара. 

Даҽа уск Светлана лнапахьы иаал-
газ, иреиуоуп иԥсабаратәу ашәыгақәа 
рыҟаҵара. Аҵиаақәа жәны асахьаҭы-
храҿы иухәо ашәыгақәа рылылхуеит.  
Лара лхаҭа дҭыхуеит, аха макьана ақьа-
ад аҿы аҵара саҿуп,  нас аба аҿы ухы 
ԥушәар ауеит. Асахьаҭыхыҩцәа рзы 
арҭ ашәыгақәа ҳамҭа дууп, азгәалҭоит 
Светлана.

Иџьаушьаша, Светлана аус здылу-
ло аҵиаақәа зегьы ашәҟәы иҭагалан 
илымоуп. Уаҟа лара иалырбоит уи ахьӡ, 
иахьеизҳауа, илоуа аԥшшәқәа, иаа-
нажьуа ашьҭа, иара аҵиаа рҩангьы илза-
гәылоуп, иара убас ацахагьы. Абас зегьы 
анумҵар, иухашҭуеит, лҳәеит. Светлана. 
Уи лхы иалырхәаз ашәҭқәа, абыӷьқәа ка-
лыжьӡом, урҭ ирылхны анаҩс асахьақәа 
аԥылҵоит. Ус еиԥш кыр лыҩны аҭӡам-
цқәа дырԥшӡоит. Ари иҭамбаӡо ӡыхьуп, 
уск аҟынтә даҽакахьы уианагоит, еснагь 
иҿыцу акы аауртуеит ухазы, азгәалҭеит 
лара ҳаиҿцәажәараҿы. 

«Сара 49 шықәса схыҵаанӡа аӡәы 
инапхгарала аус зуан. Зегьынџьара ис-
зыманшәалан, аус сыцыруан ауаа бзи-

ақәа, аха иааиуеит убыс аамҭак, ухатә 
ус уҽазукыр, уԥсҭазаара уаԥшәымахарц 
ануҭаху», - лҳәеит Новикова Светлана.

Лара аԥсабара илнаҭо зегьы де-
иҷаҳаны, ҳаҭырқәҵарала дазнеиуеит. 
Сгәылацәагьы сызҿу баны, абар абри 
бзаҳаҟәшәеит ҳәа ашәҭқәеи абыӷьқәеи 
сзааргалоит, ааигәа хаҵак иҵәахны имаз 
ҵлак ацәа ааганы исиҭеит, ари еиҳау 
ҳамҭоуп са сзы, ауаа сус ҳаҭырла иана-
знеиуа, лҳәеит Светлана ҳаиҿцәажәара 
ахыркәшамҭаз.  

Альбина Ажьиба

Изаамҭанытәу     
аҭыжьымҭа

 d Ааигәа  иҭыҵит Аԥсны 
ашәҟәыҩҩцәа Реидгыла иатәу  
алитература-сахьаркыратә жур-
нал «Алашара» изаамҭану  аф-
батәи аномер.

Апоет, апрозаик, адраматург Ва-
лери Касланӡиа 80 ш. ихыҵра ина-
маданы аҭыжьымҭа аатуеит иажәе-
инраалақәа рыла.

Ашәҟәыҩҩы, адраматург Анзор 
Мықәба уаанӡатәи аҭыжьымҭақәа 
ирнылахьаз иповест «Мезиҭҟа аха-
лара» анҵәамҭа акьыԥхь абеит.

Апоезиа иаҵанакуеит Заира 
Ҭҳаиҵыкә лпоема «Алахьынҵа». 
«Аҿар рыбжьы» арубрикала 
икьыԥхьуп иара убас Џьамбул 
Инџьгиа иажәабжь  кьаҿқәа.

Апоет Геннади Аламиа аԥс-
шәахь еиҭеигаз Уилиам Шекспир 
идраматә рҿиамҭа «Акрал лир»  
акьыԥхьра хыркәшоуп.

Апублицистика еиднакылоит: 
Анатоли Лагәлаа ажурнал иазир-
хиаз Владимир Занҭариеи Нодар 
Ҷанбеи рыҿцәажәарақәа. «Шьала 
иҩу ашәҟәқәа» ахьӡуп Екатери-
на Бебиа лкьыԥхьымҭа. Валентин 
Кәаӷәаниа истатиа «Иналукааша 
аҵарауаҩ, апоет, аиҭагаҩ» аҵарау-
аҩ Владимир Аҵнариа  диижьҭеи  
85 ш. аҵра иазикит.

Аҵарауаҩ Алықьса Папасқьыр 
90 ш. ихыҵра иазкуп Валери 
Бигәаа истатиа «Аныҟәашәеи анар-
хеи».

«Аиааира – 30 шықәса» 
арубрика еиднакылоит Саида 
Ҳаџьымԥҳа иазлырхиаз Беслан Ки-
кориа иҿцәажәара «Исыцеибашьу-
аз рылымкаа фырхаҵаны схы 
сыԥхьаӡом». Араҟа ихыркәшоуп 
Шьазина Џьопуаԥҳа лымшынҵақәа 
«Шәиԥхьыӡ згымхаша аибашьра». 
«Сгәы зыздуу сҩыза…» ахьӡылҵеит 
З.Ҭҳаиҵыкә илкьыԥхьыз лыстатиа.

«Ашәҟәы ҿыцқәа»  арубри-
каҿы аԥхьаҩ идгалоуп ҿыц 
иҭыжьу ашәҟәқәа рыхәҭак рых-
ҳәаа.

Аԥсны ашәҟәыҩҩцәа Реидгы-
леи ажурнал «Алашара» аредак-
циеи ажурнал аҟны иркьыԥхьит 
ааигәа зыԥсҭазаара иалҵыз апоет, 
ажурнал «Амцабз» аредактор ха-
да Инна Аҳашба лгәалашәара иаз-
ку анекролог.

В.Ажәанба

Аԥхьахәқәеи 
аиааирақәеи 
ргеит

Аспорт

Алан Герзмааи Леонид Арсҭааи аиа-
аира ргеит,  Дамеи Кархалаа аџьазтә 
аԥхьахә игеит  Асовет Еидгыла ачем-
пион Владимир Радионов игәалашәара 
иазкны имҩаԥгаз зхы иақәиҭу аиқәԥа-
разы IX Урыстәылазегьтәи атурнир аҿы, 
ҳәа адырра ҟанаҵоит Аԥсны аҿари ас-
порти русқәа рзы Аҳәынҭқарратә еила-
кы аофициалтә саит. 

 Атурнир мҩаԥысуан ԥхынҷкәынм-
за 9-10 рзы Санкт-Петербург ақалақь 
аҿы. Уи рхы аладырхәит Урыстәыла 
(Амурсктәи, Ленинградтәи, Москватәи 
аобластқәеи Краснодартәи, Ставро-
польсктәи атәылаҿацәқәа, Карелиа, 
ақалақьқәа Калининград, Москва, Са-
нкт-Петербург) Беларуссиа, Ермантәыла, 
Аԥсны рҟынтәи 180-ҩык инарзынаԥшуа 
аспортсменцәа. Аԥснытәи аспортсмен-
цәа азыҟарҵоит Игор Бераиа, Размик 
Алабиан, Дауҭ Лазба.   

Сгәалашәара 
зырлашо амш

Ашәышықәсақәа раԥхьа жәларык-
ны иҟаз аԥсуааи абазақәеи иахьа аҳәаа 
шҳабжьоугьы амҩахәасҭақәа ҳаицыр-
ныланы ҳнеиуеит, ҳаизыҟазаашьақәа 
еихаҳҳауеит, ҳаимадара еизҳарҳауеит. 
Уи инамаданы аԥсуааи абазақәеи еиу-
еиԥшым аусмҩаԥгатәқәа еицымҩаԥыр-
гоит, аҿар ракәзар, уи иабзоураны еиба-
дыруеит , рҭоурых еицҭырҵаауеит.

Сара сзы акырӡа иԥышәарҳагахе-
ит, имҩақәҵагахеит, ААУ аҟны аус зуа 
сырҵаҩы, апрофессор-ажурналист Бе-
биа Екатерина Гьаргь-иԥҳаи,  сҩыза  
Амҷԥҳа Мадинеи срыцны раԥхьаӡакә-
ны Черкесск сцара.

Адунеи аҿы акырӡа ирацәоуп ақа-
лақьқәа, урҭ зегьы рхатә ҭоурыхқәеи, 
рхатә маӡақәеи ргәылакуп. Черкесск 
акәзар, сара ҿыц исзаатыз қалақьхе-
ит, уи аԥшӡареи, иаланхо сзабадырыз 
ауаа ргәыбылреи сгәы иҭымҵәо иҭо-
уп. Ари ақалақь аргыларақәа жәпакы 
рыла ибеиоуп, иубоит ԥшшәы рацәа-
ла еиԥшым аихагылақәа, аџьаамақәа, 
ауахәамақәа. Арҭ еиуеиԥшым аргыла-
рақәа зегьы агәылак иамоуп аԥсабара 
ахаҭагьы. Ҭагалантәи аԥсабара ԥшшәы 
рацәала ианеибыҭо ақалақь иаҳагьы 
иԥшӡахоит, акырӡа уагәыланахалоит.

Черкесск хықәкылатәи ҳцара аз-
кын уа имҩаԥысуаз аконференциа 
аҽалархәра. Ассоциациа «Алашара» 
еиҿнакааз аконференциа  мҩаԥысуан 
абҵарамза 30 рзы, иазкын иара ҷыдала 
Ан лымш, хысгьы иаман «Женские сове-
ты на современном этапе: региональные 
практики». Уаҟа дықәгылеит апрофес-
сор-ажурналист Бебиа Екатерина  Гьа ргь-
иԥҳа.  Лажәахә атема: «Роль женщины в 
сохранении традиции и культуры малых 
народов». Уи далацәажәеит Сариа Ла-
коба, Аза Гәынба-Агәмаа, Виолетта Ма-
ан, Ҭина Шармаҭ, Фардаус Кулова рҭо-
урых. Иара убасгьы, аконференциа аҿы 
ажәахә рыман абаза ҳәсақәа рацәаҩ-
ны, ауаажәларратә усура иалагылоу. 
Дара зегьы ганрацәала иахцәажәон ан 
-аԥҳәыс лҭыԥ егьа шәышықәса царгьы 
ихаданы ишынхо.

Уаҟа иқәгылоз аӡәырҩы ишазгәарҭоз 
еиԥш, ҵабыргхаҭаны аԥсҭазаараҿы ан 
-аԥҳәыс лроль зегь реиҳа ихадароу 
иреиуоуп. Ан лыхаареи, лажәа рази ро-
уп лхәыҷқәа рыԥсҭазаара зегьы ирыц-
заауа анаҩсгьы. 

Саида Ҳаразиаԥҳа


